
 { މަދު ސަލމީްއޙަްދާއރިާގެ މެންބރަު  އޭދަފުށި؛ އްރރިު ގަމު ނައިބު  }ރިޔާސަތުގއަި އިންނެވީ ކމޮިޓީގެ

 

  ރިޔާސަތުން ވާހަކަދެއްކެވުން:

އޮޑިޓު  )   2007/4ގާނޫނު ނނަްބަރު  ؛ 1ވަނަ ބއަްދަލވުުން. އެޖެންޑާ ނަންބަރު    37`. މާލއިްޔަތު ކޮމިޓީގެ  

ކަނޑައެޅުމާއި (އަގާނޫނު ސުންގަޑި  ބިލުގެ  ގެނައުމުގެ  އިޞްލާޙު  ގޮތަކާ ،  ށް  ގެންދާނެ  ކުރއިަށް  މަސައްކަތް    ބިލުގެ 

 ލަން މެންބަރުންނަށް.އިކުރުން. އަޅުގަނޑު ހުޅވުަދޭތެރޭ މަޝްވަރާ

 

 ކަށްފަހު( ޅަ)ވަގުތުކޮ

 

 ދއިްގަރު ދާއިރާގެ މެންބަރު އަޙްމަދު ނާޡިމް ވާހަކަދއެްކވެުން: 

އެއީ   ބެލުމަށް.  ކޮބއަިތޯ  ޕްރެކްޓިސއްަކީ  ބެސްޓް  އިންޓަރނޭޝަނަލް  މިކަމުގައި  އިނގޭތޯ  ފެނޭ  އަޅުގަނޑަށް  އާދެ! 

ޖެނެރަލް މި ސިޔާސީ ކަންތައްތަކުގެ ހުށަހެޅޭކަށެއް. މާލީ    އަޅުގަނޑުމެން އެއްގޮތަކަށް ވެސް ބޭނުމެއް ނުވޭ އޮޑިޓަރ

ރެގއިުލޭޓު ޒިންމާތައް  މާލީ  އޮޑިޓަރބަޔާންތަކާއި،  ފަރާތަކީ  ވއެްޖެޖެ  ކުރާ  އޮޑިޓަރ   ކަމަށް  ނެރަލއްަށް    ވަންޏާ 

ޖެނެރަލްގެ ލަފާ   ޖެނެރަލްގެ މެންޑޭޓަށް އިތުރުކުރެވޭ ވަރަށްބޮޑު މަސައްކަތެއް އެއީ. އެހެނވްީމާ، މިކަމުގައި އޮޑިޓަރ

ހޯދަ  ފެނޭ  އަޅުގަނޑަށް  މިކަމާއިވެސް  އޮޑިޓަރ  ލަން.  އަނެއްކާ    ބެހޭގޮތުން  ގޮތެއް.  ދެކވެަޑައިގަންނަވާ  ޖެނެރަލް 

ބަލަ އެބަޖެހޭ  އަޅުގަނޑުމެން  ވެސް  ކޮބައިތޯ  މީގެ  ޕްރެކްޓިސްއަކީ  ބެސްޓް  އެ  އިއިންޓަރނޭޝަނަލް  އެއީ  ލަން. 

ކޮންމެތަނއެްގައި   ކުރަނީ ގެ ޒަރީޢއާިން މިކަހަލަ ކަންތައްތައް މިޓު ސަބަބަކީ އެކި ޤއަުމުތަކުގައި މި ކޯޑު އޮފް ކޮންޑަކް

މިކަން ހވަާލުކުރަން ކުރާގޮތަށް އޮންނަ ޤއަުމުތައް ވެސް    އާޖެނެރަލް  ވެސް އޮންނަ. އެހެންވީމާ، މިގޮތަށް އޮޑިޓަރ

އޮޑިޓަރ ވެސް މިކަމުގައި ހޯދަން. ހޯދފާައި ދެން    ޖެނެރަލގްެ އޮޕީނއިަން  ހުރޭ. އެހެނވްީމާ، އަޅުގަނޑަށް ފެންނަނީ 

ގެންދަން ކުރއިަށް  ދެއަޅުގަނޑުމެން  ރިސަން  .  ނޫނީ  ސެކްޝަނުން  ކޮމިޓީގެ  މި  މިނޫނިއްޔާ  ސެކްޝަނުން   ރޗް 

ޤއަުމުތަކުގަ   އެކި  ބަލައޮ ކަންތައް  ގޮތަކަށްތޯ  ކޮން  އެކަންއިންނަނީ  އަޅުގަނޑަށް    ލާފައި  ވެސް  ގެންދަން  ކުރއިަށް 

 ފެނޭ. 

 

 ރިޔާސަތުން ވާހަކަދެއްކެވުން:

 އޒަާން. އާދެ! 

 ހިތަދޫ މެދު ދާއިރާގެ މެންބަރު އަޙްމަދު އޒަާން މަރޒުޫޤު ވާހަކަދއެްކެވުން: 

އިޞްލާޙު  2މިހާރު   އެއީ  ގާނޫނަކަށް  ޕްރއަވިެޓައޒިް ،  ތަންތަން  ވިޔަފާރި  ދއަުލަތުގެ  ގާނޫނާއި،  ކުރުމއާި،  އޮޑިޓް 

އިވެލުއޭޓުޓއަޒިް ކޯޕަރަ މޮނިޓަރިންގ  އަދި  މިކުރުމާއި  ހުށަހަޅާފައި  ވެސް  ގާނޫނަށް  މި  ގާނޫނު.  އތޮް    ކުރުމުގެ 

މު ކުރަންޖެހޭ ގޮތަށް އިޞްލާޙުތަކއެް. ދެން އަޅުގަނޑުމެންނަށް  ންއިސްވެރިން މާލީ ބަޔާން އާ  ތަންތާ  އިޞްލާޙަކީ މި

ކުރއަްވާ ކަމަށް. އެހެނވްީމާ،  އޮތީ އޭ.ޖީ އޮފީހުން އެސެޓް ޑިކްލަރޭޝަން ބިލެއް އެބަ ޑްރާފްޓު   މަޢުލޫމަތު ލިބިފައި މި

އެސެޓް ޑިކްލަރޭޝަން  އަޅުގަނޑަށް ވެސް ފެންނަނީ ވަކިވަކި ގާނޫނުތަކަށް މިހެން އިޞްލާޙު ގެނއަުމުގެ ބަދަލުގައި  

ގޮތަށް މިކޮޅަށް އއަި  ވެސް އެކަން   ދުނިޔޭގެ އެހެން ތަންތާ އެ  އަދި  .  މަ މާ ފަސޭހވަާނެވަކިން ގާނޫނެއް ބިލެއްގެ 

ގޮތަށް ހެދމީަ އެއްކަލަ ވަރަށް އޮޅުންބޮޅުން    ރކުރަން. މިހާރު މި އަގާނޫނެއްގެ ދަށުން އެސެޓް ޑިކްލެ  ސަކުރާގޮތް. ހއާް

އެކިކި  އެއެބއަަރާ.   އެ   ގާނޫނުތަކުގައި  އެހެނވްީމާ،  އޮންނަނީ.  މި  ހުރިހާ   އްގޮތްގޮތަށް  ދއަުލަތުގެ  ސްޓޭންޑޑަަކަށް 

މުތަކުގައި ތިއްބަވާ ހުރިހާ ބޭފުޅުން މާލީ ބަޔާން ހާމަކުރަންޖެހޭ ގޮތަށް އޮތުމަކީ އެއީ  ގާ ޒިންމާދާރު މަ  ،ފަރާތްތަކުން

އޮފީހަށް  މި ކޮމިޓީން އޭ.ޖީ  ފެންނަނީ  އެހެންވީމާ، އަޅުގަނޑަށް  ޕްރެކްޓިސްއަކީ ވެސް.  އިންޓަރނޭޝަނަލް ބެސްޓް 

ވަނަ މަޖިލީހަށް ވެސް    19ދަންނވަަން އަވަސްކުރަން އެ ބިލު. އެ ބިލު އަންނަން ކިޔާތާ ވެސް ވަރަށް ދުވަސްވެއްޖެ.  

ކަމަށްވޭ.    އެހުށަހަޅަން   ތައްޔާރުކުރެއްވި  ވެސް  ،  އެހެންވީމާބޭފުޅުން  މަޖިލީހަށް  މި  އިރު    އަހަރވުީ  1އަދވިެސް 

 އަދވިެސް ނާދޭ. އެހެންވީމާ، އެ ބިލު އަވަސްކުރަން ލަފާދޭން އަޅުގަނޑަށް ފެންނަނީ.

 

 ހަނިމާދޫ ދާއިރާގެ މެންބަރު ޢބަްދުލްޣަފޫރު މޫސާ ވާހަކަދއެްކެވުން: 

އޮޑިޓަރ އޮންނައިރުގައި  ގާނޫނު  މުހިންމު   އޮޑިޓު  އޮތުމަކީ  ގާނޫނުގައި  އެ  ކަމއެވްއެްޖިއްޔާ  ކުރަންޖެހޭ  ޖެނެރަލް 

، މިއީ ހަމަ އޮޑިޓް އޮފީހަށް  ކަމަށް އަޅުގަނޑަކަށް ނުފެނޭ ތިކަން ދޫކޮށްލާކަށް. އެހެނވްީމާ  ކަމެއް. ބިލެއް އަންނާނެ

ހިމަނައިފޮނވުަ އަވަހަކަށް  ވީހާ  ގާނޫނު  އެ  ކުރިއަށް އިލާފައި  އެގޮތަށް  އެހެނވްީމާ،  ތަންފޒީވުެގެންދާނެ.  ތކިަން    ލީމަ 

ދާން އަޅުގަނޑަށް ފެންނަނީ. ދެން ގާނޫނެއް ނެތް ތަންތަން ވެސް ހުންނާނެ. މިސާލަކަށް މިނިސްޓަރުންނއާި، ސްޓޭޓް  

މީހުންނާ ކުންފުނިތަކުގެ  އަދި  އޮޑިޓަރ  މިނިސްޓަރުންނާއި  ހމަަ  އިތުރަށް  ޕްލަސް  ބިލަކުން  އަންނަ  ތި   ދޭތެރޭގައި 

ދިމވާާނެ  އޭގެ  ޖެނެރަލް   އޮތުމަކުން  ލިޔެފައި  އިތުރަކަށް  ގާނޫނެއް  އެހެނވްީމާ،  ދާނީ.  އިތުރު  ހިމެނިގެންތާ 

ތި ހަމަ އަބަދުވެސް މި ސަރުކާރެއް ނޫން    ،މއަްސަލައެއް އޮތް ކަމަކަށް އަޅުގަނޑު ނުދެކެން. ތި އަންނަން އަންނަން

ތިއަކީ   އެހެނވްީމާ،  ވެސް.  ކަމެއް  ހުރިހާ  ދަނީ  ހމަަ  އަންނަން  އަންނަން  ވެސް  ސަރުކާރުތަކުގައި  އެހާ  ހުރިހާ 

އަޅުގަނޑަށް ފެންނަނީ   ކަމަކަށް ވެސް ނުފެނޭ. އެހެނވްީމާ،  މި އިޞްލާޙު ހމަަ  ހަމަ  ފަސޭހއަިން އަންނާނެ ބިލެއް 

 ލާފައި ހަމަ މިގޮތަށް ފާސްކޮށްލަން. އިޖެނެރަލްގެ މަޝްވަރާ ހޯދަ އޮޑިޓަރ

 

 ރިޔާސަތުން ވާހަކަދެއްކެވުން:

 ޝަމްހީދު. ޑރ.

 

 އަޙްމަދު ޝަމްހީދު ވާހަކަދއެްކވެުން: ދެކުނު ދާއިރާގެ މެންބަރު  ހުޅުމާލެ

ދެތިން ގާނޫނަށް   ،ޝުކުރިއްޔާ މުގައްރިރު. މި މއަްސަލައިގައި ދެން މިހާރު ވެސް ޤާނޫނުއަސާސއީަށް އިޞްލާޙަކއާި

އަޅުގަނޑަ ދެން  މއިިނީ.  ހުށަހެޅިފައި  މި  ށްއިޞްލާޙު  ގަބޫލުކުރަނީ  އަޅުގަނޑު  ގަބޫލުކުރެވެނީ،  ބެހޭ    ކމަާ   ވެސް 

ވަރަށް   ތަރޯ  ގޮތުން  އޭ.ސީ.ސީރރިސަހަމަ  އެބއަިނޭ  ޕޭޕަރއެއް  ނޫނީ  ވެސް ޗްއެއް  ކޮމިޓީއާ  މި  ހައްދަވާފައި  ން 

ވަނަ މަޖިލީހާ ވެސް ހިއްސާކޮށްފައި. އެހެނވްީމާ، އަޅުގަނޑަށް ހވީަނީ އެ ދިރާސާގެ މަތިން    19ހއިްސާކޮށްފައި އަދި  

އްލުކަމަށް. އެހެންނޫނީ ކޮންމެ ފަހަރަކު  ޙަކަމަށް އޮތް    އަޅުގަނޑުމެން މި ގާނޫނީ އޮނިގަނޑު ބައްޓަންކުރުން އެއީ މި

އަށްވުރެ ވެސް ގިނވަާނެ. އެއީ މީގެ ތެރޭގައި އެމް.އެމް.އޭ ވެސް   10  ގުޅިގެން،  މިކަމާވަރަކަށް ގާނޫނު    10އެބަޖެހޭ  

ފަރާތްތައް ވެސް އޭ.ސީ.ސީ  ބައެއް  ހުށަހަޅަންޖެހނޭެ  އެބއަާދޭ. އެމް.އެމް.އޭގެ  ބަޔާން  މާލީ  ލަފާގެ އެބަހުރި  ން ދިން 

ގެނއަުމުގެ ބަދަލުގައި އެއް    ބަދަލު  ށްއިރު އެތައް ގާނޫނަ  ކަމަށް. އެހެނވްީމާ، ކޮންމެ ފަހަރަކު މއިަށް ބަދަލެއް އަންނަ

ގޮތް ކަމަށް އަޅުގަނޑަށް ވެސް ފެންނަނީ. އެހެނވްީމާ، މިފދަަ    ގާނޫނަކުން މިކަން ކުރވެޭނެ ގޮތަކީ އެންމެ ރަނގަޅު

 އްލު ކަމަށް އަޅުގަނޑު ދެކެނީ. ޝުކުރިއްޔާ.  ޙަވެސް އަވަހަކަށް މަޖިލީހަށް ގެނއަުން އއެީ މިކަމުގެ  ގާނޫނެއް ވީހާ

 

 ރިޔާސަތުން ވާހަކަދެއްކެވުން:

އޮތީ އެއް މައްސަލައެއް. އެހެނވްީމާ، މީގެ ސުންގަޑިއެއް    ގައި މި  2،  1  އޮތީ މިކަމަށް  މީގައި ދެން އެޖެންޑާގައި މި

 . ޝަރީފް ،އެއީ މީގެ މއަިގަނޑު ،ލަން އެބަޖެހޭ މި ގެންދާނެއިއަޅުގަނޑުމެން ކަނޑައަޅަ

 

 ޝަރީފް ވާހަކަދެއްކެވުން: الله ކެލާ ދާއިރާގެ މެންބަރު ޢަބްދު

އޮޑިޓަރ ފެންނަނީ  އަޅުގަނޑަށް  މުގައްރިރު.  ޝުކުރިއްޔާ  އިޞްލާޙުމި  ޖެނެރަލްގެ    އާދެ!  ކުރިން ގާނޫނު  ކުރުމުގެ 

. އެހެން  އާހުރީ މިކަމުގައި ކިހިނެއްތޯ  އެ މީހުންގެ ވިސްނުން  ،ލަންއިއެއް ވެސް މީގައި ހޯދަޖެނެރަލްގެ ލަފަ އޮޑިޓަރ

ދާއިރާ  މި ދއިްގަރު  ދެންމެ  އޮޑިޓަރ   ދެންނެވީ  އަސްލު  ގޮތަށް  ފާހަގަކުރި  އެ  ވަރަށް    މެންބަރު  ދެން  ޖެނެރަލް 

ގެންދާއިރުގައި   މަސައްކަތްކުރަމުން  ސިޔާސީ    އެ އިންޑިޕެންޑެންޓުކޮށް  ސިޔާސީކަމެއް،  ކަހަލަ  އއެްވެސް  ތަނުގެ 

މަސއަްކަތްތަކާ  ބޭފުޅުންގެ  އެ  އެހެނވްީމާ،  ނުވޭ.  ބޭނުން  ބަދަލުވެގެންދާން  ކަންކަން    ކަންކަމާ  މި  ވިސްނުމަކަށް 

ގުޅުމެއްތޯ ހުރއީާ  ކިހާވަރެއްގެ  ފުށުއެރުންތަކެއްތޯ  ކޮންކަހަލަ  ބަލަ،  ހުރީ.  އއެްޗެހި  ބަހއެް    ލުމަށްއި މި  މީހުންގެ  އެ 

 ހޯދާފއަި ކުރއިަށް ގެންދަން އަޅުގަނޑަށް ފެންނަނީ.

 

 ދއިްގަރު ދާއިރާގެ މެންބަރު އަޙްމަދު ނާޡިމް ވާހަކަދއެްކވެުން: 

މި،  މުގއަްރިރުއާދެ!   މި  އަޅުގަނޑު  ހުށަހަޅއުްވާފައި  މެންބަރު  މި  މިހާރު  އޮޑިޓަރ   ދަންނވަަނީ  އިޞްލާޙަކީ    އޮތް 

މއާްދާ ހިމެނޭ  ބާރުތައް  މއާްދއާަކީ.    9  ޖެނެރަލްގެ  އާ  9ވަނަ  )މ(  ގޮސް  ފެށިގެން  އިން  )ހ(  މއާްދާގެ   ވަނަ 

ބެހޭ ވާހަކަތަކެއް މީގައި    ޖެނެރަލްގެ ބާރުތައް އިނގޭތޯ. އެހެނވްީމާ، އެއީ އޮޑިޓު ކުރުމާ  އޮޑިޓަރ  މިހިރީ   ހިސާބަށް

މި ހއުްޓާ މީގެ ފަހަތަށް   ލު މުސްތަގއިް  މިނވިަން  ލަނީ ރއާްޖޭގެ ހުރހިާ  ލނަީ، އަޅުގަނޑުމެން މި  ހުންނަނީ. އެހެން 

ނޫނީ  ،  އެ ހޯދުމއާި، އެ މާލީ ބަޔާންތައް ބެލެހެއްޓުމއާި،  ތިބި މީހުން މާލީ ބަޔާން  އިމަގާމުތަކއާި، މުއައްސަސާތަކުގަ 

އަޅުގަނޑުމެން ބޭނުނވްަނީ ހަމަ  ،  ރންއަކީ ނީ. އެހެނވްީމާ، އަޅުގަނޑުގެ ކޮންސަލަ  ބައި މި  ކުރުމުގެއެކަން ރެގއިުލޭޓު

ނެރަލް ސިޔާސީ ފޑާުކިޔުން ޖެ  އްލު ކަމުގައި ހުންނވަަން. އޮޑިޓަރގި ޖެނެރަލް އެ ބޭފުޅާ އެ ހުންނަވާ މުސްތަ  އޮޑިޓަރ

މީހަކަށް  އަޅުގަނޑު  ރައްދުވާ  ދަންނވަަންޏާ ބޭނުމއެް  މެންވާކަށް  މިސާލަކަށް  ދަންނވަަންޏާ،  މިސާލަކަށް  ނުވޭ. 

އޮތީ އި  ނޫން މަޢުލޫމާތު ހުރެގެން ދެން މީހުން ބުނާނެ ތީގަ  ހަމާލީ ބަޔާނެއް. އެ މާލީ ބަޔާނުގައި ސއަް  އޯހުށަހެޅއުވްީ

ނުކުރއިޭ. މިހެން ކިޔައިގެން ގޮސް   އް ޖެނެރަލް އޭތި ގަބޫލުކޮށްފިއޭ. މީތި ގަބޫލެ  ދޮގެކޭ. އޭގައި އޮތީ ދޮގެކޭ. އޮޑިޓަރ

އޮޑިޓަރ މުސތްަ  މި  ޑިސްގިޖެނެރަލްގެ  ނުކުރާތީ  ރެއްލުކަން  ތއާީދު  އަޅުގަނޑު  ކަމަކަށް  އއެވްެސް  ހުށަހެޅޭ  ޕިއުޓަށް 

ނައިބުގެ އޮފީސް ދެން ކުރިއަށވްުރެ އަވަސވްާނެ  ދެން އެހެންނަމވަެސް، ބަންޑާރަދަންނވަަނީ.    މިމިހެން  އަޅުގަނޑު  

ގޮސް އަޅުގަނޑުމެން މިހާރު    ނައިބު އޮފީހުގެ ކަންތައްތައް ލަސްވެގެންބަންޑާރަ  ކަމަށް އަޅުގަނޑުމެން ބަލަމާ ހިނގާ.

ގޮތުގައި ހަދއަިދީފައި. އެ  އޮތީ ބަންޑާރަ  އެ   ދުވަސް ހަމވަެގެން ގޮސް އެ   90ނއަިބު އޮފީހަކީ މިނވިަން އޮފީހއެްގެ 

ނއަިބު ބޭނުން ފަންތއިއެްގެ، ބޭނުން މުސާރއަެއް ކަނޑައެޅިގެން މީހުން ހޯދުމުގެ މނިިވަންކަން ތަނަށް ވެސް ބަންޑާރަ

ނައިބުގެ އޮފީސް  ނއަިބަށް ލިބިދީފައި. އެހެންވީމާ، އަޅުގަނޑުމެން ގަބޫލުކުރަމާ ހިނގާ ބަންޑާރައޮތީ ބަންޑާރަ  ވެސް އެ

އަޅުގަނޑުމެން  ހަމަ  އެހެންނަމވަެސް،  ކަމަށް.  އަންނާނެ  ވެސް  ބިލުތައް  އވަަހަށް  ކަމަށް.  މިހާރަށވްުރެ އވަަސްވާނެ 

ފާހަގަކޮށްލަން ހަމަ އަޅުގަނޑުމެން ހަމަ ވަރަށް އވަަސްވެގެން ބޭނުނވްެގެން ބުނި އެއްޗެއް އެސެޓް ރިކަވަރީ ގާނޫނު  

މި އަޅުގަނޑުމެން  ފޮނުވިން އެ  ވެސް.  ފޮނުތަނުން ސިޓއީެއް ވެސް  މަހުގެ ނިޔަލަށް  އަދވިެސް  އިވަޕްރީލް  ދެއްވާށޭ. 

އޮތް ވަރަށް އަވަހަށް   ވިދާޅުވެފައި އެބަވެސް  އެ ގާނޫނެއް ވެސް. ދެން މިހާރު އަނެއްކާ ފަހުން    ނުދެއވްާވއައެްފޮނު

އިންތިޒާރު މި  އަޅުގަނޑުމެން  ދެން  ގާނޫނު  އެބއަާދެއޭ.  ރިކވަަރީ  އެސެޓް  އެ  ދުވަހަކަށް.  އަންނާނެ  އަވަހަށް  ކުރަނީ 

އެޕާ މީހުން  ބއަެއް  ވެސް  މިހާރު  ސބަަބަކީ  މުހިންމު.  ވަރަށް  އެސެޓްތަކާމަޓްއއަުން  ވެސް    ންޓުތަކއާި،  އެއްޗެހި 

ހިފަހއަްޓާފައި. މއުްދަތު އިތުރުކުރަމުން އެ ދަނީ އއެްޗެހި ނަގަން ވެސް. އިހަށްދވުަހު ވެސް    ސަރުކާރުން އެބަހުރި 

އެޕާ އަޑުއެހިން  މއުްދަތުޓްމައަޅުގަނޑުމެން  ދަނީ.   1އަނެއްކާ    ންޓުގެ  މި  ގޮތުން  ވަގުތީ  އިތުރުކޮށް،  އަހަރަށް 

އަޅުގަނޑުމެން   ނުކޮށް  އެކަން  ޕީސްމީލްކޮށް  ގާއެހެނވްީމާ،  މުހިނމްު   އެކަން  އައިސްގެން  ނޫނުއެ  ވަރަށް    ކުރުމަކީ 

ހުރި ބޮޑު   ކޮމެންޑުކުރަނީ ހަދާފއަިރިޕޯޓުގައި އަޅުގަނޑުމެން މި ރި  ގެޕޮލްކޯމި  ކަމެއް. ދެން އަނެއްކާ އަޅުގަނޑުމެން  

  ންޓް ކޮމްޕްލެކްސް އެއްކޮށް ދއަުލަތަށް ނަގަން. އެކަމަކު ނެގޭނީ އެ ގާނޫނު ވެސް އޮވެގެން. އެހެންވީމާ، މިޓްމައެޕާ

ޕްރެކްޓިސްގައި އިނގޭތޯ  ،  ދެންނެވީ އެ އވަަސްވާން އެބަޖެހެއޭ. އެހެނވްީމާ، މއިީ ދެން އިންޓަރނޭޝަނަލް ބެސްޓް 

  އާ ޖެނެރަލް  އަޅުގަނޑު ހައްތަހާ ވެސް ބޭނުން ނވުަނީ އޮޑިޓަރ  .ޖެނެރަލްގެ މެންޑޭޓުގައިތޯ  މިކަން އޮންނަނީ އޮޑިޓަރ

އުފެ ސވުާލު  ސއަްޙަ  ،  ކަހަލައްދޭ  ދޭތެރޭގައި  އެއީ  އއެްޗެއް  އޮތް  ރިޕޯޓުގައި  އެ  ބަލއަިގެންފައި  ރިޕޯޓު  އެއް 

އެ،  އެއްޗަކަށްވެފއަި އެއްޗަކަށްތި ސއަްއަނެއް  އުޅެންޖެޖެނެރަލް    އޮޑިޓަރ  ،ނުވެ  ޙަ  މި   ،މިކަމއާިގެންހޭނީ  އަބަދު 

ތަކާ އެއްޗެހި ހުންނަ އެސެޓުއި  އަތުގަ  ދެން މީހުން މި ހނުްނަނީ އެ މީހުން   އއެްޗެހި.  ރިޕޯޓުތަކުގައި ހުރި އއެްޗިއްސާ 

ނުވޭ.   ކަމަކަށް  އޮންނަ  އެއްޗެއް  އެއްވެސް  އަތުގައި  މީހަކު  އެއްވެސް  ފޮރވުާފއަި.  ؟ ތޯއެހެންނޫންފަށަލަކޮށް 

ކަންތައް އޮންނަނީ   ކޮބައިތޯ. މިއަކީ  އިންޓަރނޭޝަނަލް ބެސްޓް ޕްރެކްޓިސްހަމަ  އެހެނވްީމާ، އަޅުގަނޑަށް ފެންނަނީ  

ކުރއިަށް ގެންދަން. ދެން  އެކަން  ދެން އެ އޮންނަ ގޮތަކަށް  ،  ރޗް ބޭފުޅުން ހއަްދވަާފއަިމަޖިލިސްގެ ރިސަ  ކިހިނެއްތޯ

ހުންނެވި އޮޑިޓަރ  އޮޑިޓަރ ލުމަކީ އިޖެނެރަލގްެ އޮޕީނއިަން ހޯދަ  ޖެނެރަލްގެ ގާނޫނުގައި އެއްޗެއް ހިމަނަންޏާ މިހާރު 

ހިސާބަށް. އެ    ދެން މެންޑޭޓު އޮންނާނެ އެ އަހަރުގެ ޖުލައި މަހާންވަވަނަ އަހަރު    2028ވެސް އޮތްކަމއެް. އެ ބޭފުޅާ  

ޖެނެރަލްގެ އޮޕީނއިަން ވެސް   އޮޑިޓަރމަ ހަބޭފުޅާގެ މއުްދަތު އަދިވެސް އޮންނާނެ. އެހެނވްީމާ، އަޅުގަނޑަށް ފެންނަނީ 

ބަލަ އެގޮތަށް  ދެއްވާނެތާ.  މިއިއޭރުން  ދުވަހަކުން  އެހެން  ދެން  އަޅުގަނޑަށް    ލާފައި  ގެންދަން  ކުރިއަށް  ކަންތައް 

 ފެންނަނީ.  

 

 އަޙްމަދު ޝަމްހީދު ވާހަކަދއެްކވެުން: ހުޅުމާލޭ ދެކުނު ދާއިރާގެ މެންބަރު 

ފެންނަނީ މީގެ  އަޅުގަނޑަށް  ދެން  މުގައްރިރު.  މެންބަރު  ،  ޝުކުރިއްޔާ  ދާއިރާގެ  އުތުރު  ގަލޮޅު  ހުށަހަޅާ  މި  މިހާރު 

އިރު  ދުވަހު މާލީ ބަޔާން ހުށަހެޅިހަށްމައްސަލައަކީ ވަރަށް މުހިންމު މއަްސަލއަެއް. އެއީ އަޅުގަނޑުމެން އިއި ޙަޤީޤަތުގަ

އަޅުގަނޑުމެންނާ ވަރަށްގިނަ  ބެހޭ  ވެސް  އައި.  ވެސް  ޚަބަރުތައް  ވަރަށްގިނަ  އިންގޮތުން   ؛ގޮތުން  ރިޕޯޓު  އެ  އަދި 

އެއް ވެސް، މިހާރު މި އުސޫލު އިންނަގޮތުން ހަމައެކަނި  ގޮތުގައި ލިބޭ ފައިސާ   މިސާލަކަށް ބުނަންޏާ އެ ޑޮނޭޝަން

ކުރަން ނީންނާތީ ރ އަޑިކްލެ،  އެ ކޮންތާކުން ލިބުނު ކިހިނެއް ލިބުނު އެއްޗއެްތޯ ޖަހަން ނީންނާތީ،  އަދަދެއް ޖަހއަިގެން

ވަރަށް އާދޭ  ބޮޑަށް  މެންބަރުންނަށް  އެބަ  މީގެ    ،ފާޑކުިޔުން  އަދި  އެހެނވްީމާ،  އެއްޗެއްތޯ.  ލިބުނު  ކޮންތާކުން  އެއީ 

ވަޒީރުން  އެންމެ މއަްސަލައަކީ  އެއް  އެސެޓެއް    ހަވާލވުާ  ވަޒީރުކަމާ  ބޮޑު  ހުރި  އަތުގައި  ބޭފުޅާގެ  އެ  އިރު 

ވެސް  ރ އަޑިކްލެ ނީންނުމަކީ  ނީންނަ  މއަްސަލައަށް  މިއީ  ކުރަން  މި  މި  ޙަ ޙަޤީޤަތުގައި  މިހާރު  ހޯދުމަށް  އްލު 

މީގެ ދެން  ކަންތައް. އެހެނވްީމާ،    އުޅޭ ގާނޫނަށް ގެންނަންހުރި ބަދަލުތަކުގެ ތެރޭގައި ހިމެނޭ އއެްމި  ހުށަހަޅއަިގެން  

ގާނޫނަކަށް    2  ދި، އައޮތީ ޤާނޫނުއަސާސއީަށް އިޞްލާޙަކއާި  ހޯދަން މިހާރު ހުށަހެޅިފައި މިއްލުޙަ މުޅި މއަްސަލއަަށް  

ބަލަން  ކޮބައިތޯ  އިޞްލާޙަކީ  ރަނގަޅު  އެންމެ  ގެންނަ  އޮނިގަނޑަށް  ގާނޫނީ  މީގެ  އެހެނވްީމާ،  އިޞްލާޙު.  ގެންނަ 

މި ފެންނަނީ  އޮޑިޓަރ  އަޅުގަނޑަށް  ލަފައަކއާި،  އޮފީހުގެ  ބަންޑާރަނއަިބު  ގެންދަން  ކުރިއަށް  ޖެނެރަލް   ކަންތައް 

މި   އަޅުގަނޑުމެން  ލަފަޔަކަށްފަހު  ހުށަހަޅަނީ.   3އޮފީހުގެ  އަޅުގަނޑު  ގެންދަން  ކުރއިަށް  އެކީގައި  މައްސަލަ 

އެ ލަފާ ލިބުނީމަ އެ  ގެންނަން ފެންނަ އެއްޗަކާއި،  ނޑަށް  އޮނިގަމި ގާނޫނަށް  އި  އެހެނވްީމާ، ބަންޑާރަނއަިބު އޮފީހުގަ

ލަފއަާ މި  ބޭފުޅުންގެ  އަޅުގަނޑުމެން  ދެން  ބިލުތަކުގެ  އެއްގޮތަށް  ގޮވަކވިަކި  އެ  ،  ކުރިއަށްގެންދާނީ  ތުގައި  ނޫނީ 

އައީ  ބިލެއް  ހުށަހަޅާ  ބިލާބޭފުޅުން  އެ  ކުރިއަށްދާނީތޯ  މަ  ހދޯުމަށްފަހު    .އެކީގައި  ލަފާ  ހދޯަން،  ލަފާ  އެ  އެގޮތަށް 

 ކުރިއަށްގެންދަން އަޅުގަނޑު ހުށަހަޅަން. 

 

 ރިޔާސަތުން ވާހަކަދެއްކެވުން:

މް ވެސް ދާދި އެއްގޮތަކަށް މި ޡިޝަމްހީދު ވެސް އެ ހުށަހެޅއުްވީ ހަމަ ނާމެ ޑރ.  މއަްސަލއަިގައި ދެން  ހާރު މިމި

އި އެހެނވްީމާ،  ދިޔައީ.   އެގޮތަށް  ނިންމައުއަޅުގަނޑުމެން  ނެތިއްޔާ  ބޭފުޅެއްގެއިތިރޒާެއް  އެއްވެސް  ،  ލަމާ. 

އޮފީ ކުރިއަށް  ށާހަބަންޑާރަނައިބުގެ  ހޯދާފައި  ލަފއަެއް  މީހުންގެ  އެ  ލިޔެފައި  މއަްސަލަ  މި  އޮފީހަށް  އޮޑިޓް  އި، 

ކިހިނެއްތޯ އެގޮތް  ނިންމަ ؟ގެންދަން.  އެގޮތަށް  އިނގޭތޯ.  އިއެހެނވްީމާ،  ގައި    3ނަންބަރު  ހު(  )ވަގުތުކޮޅަކަށްފަލަން 

އޮޑިޓަރ ފހާަގަކޮށްފއަިވާ    މއިޮތީ  ރިޕޯޓުން  އޮޑިޓު  ލިމިޓެޑުގެ  ކޯޕަރޭޝަން  ފެނަކަ  ކޮށްފއަިވާ  އޮފީހުން  ޖެނެރަލް 

ގޮވާލަ އަވަސްކުރުމަށް  އެޅުން  ފިޔަވަޅު  ތަޙުޤީޤުކޮށް  އަމަލުތައް  ގަރާރުގެ ސުންގަޑި    އި ކޮރަޕްޝަނުގެ  ހުށަހަޅާފއަިވާ 

 ލަން.އިކުރުން. އަޅުގަނޑު ހުޅުވަ މެދު މަޝްވަރާ  ގަރާރުގެ މަސައްކަތް ކުރއިަށް ގެންދާނެ ގޮތަކާ  އި،ކަނޑއަަޅަ 

 

 ދއިްގަރު ދާއިރާގެ މެންބަރު އަޙްމަދު ނާޡިމް ވާހަކަދއެްކވެުން: 

މި  އޮތް މއަްސަލަ  ގައި މި  3،  2އާދެ! އެޖެންޑާ ނަންބަރު   ގަރާރު  ،  މެންބަރުގެ  އިއޒްަތްތެރި  ދާއިރާގެ  މަޑވަެލި 

ހިތަދެން  އިނގޭތޯ.   ބުނާނީ.    ށްއަޅުގަނޑު  ގުޅިގެން  ގަރާރާއި  މި  ކީކޭބާއޭ  އަޅުގަނޑުމެން  ސަބަބަކީ އެއީ  އަރަނީ 

އޮންނަ ކަމެއް  އި  ހވަާލުކޮށްފަ  އާކޮމިޓީ   އީ މިގައި މި  6ވަނަ މއާްދާގެ )ށ(ގެ    120މަޖިލީހުގެ ގަވާއިދުގެ    އްޔަތު،މާލި

ދއަުލަތުގެ    ،އަޅަންޖެހޭ ފިޔަވަޅުތައް ފާހަގަކޮށް   ޖެނެރަލްގެ އެކިއެކި ރިޕޯޓުތައް ދިރާސާކުރުމއާި  މި ކަމަކީ. އޮޑިޓަރ

ފަރާތުން   ކަމާ ކޮމިޓީގެ  މި  އވަަހަށް  ރިޕޯޓު  އެ  އަޅުގަނޑުމެން  އެހެންވީމާ،  އިނގޭތޯ.  އެންގުން  އިދާރާތަކަށް  ބެހޭ 

ދިރާސާކުރަން ފަށާފައި ދެން އަޅުގަނޑުމެންގެ ޒިންމާ އަޅުގަނޑުމެން އަދާކުރީމަ ނިމުނީ. ދެން އެ ރިޕޯޓަކީ މިހރާު  

އޭގައި  އާންމުކޮށްފަ މިހާރު  ވެސް  ތާކަށް  ހުރިހާ  އިދާރާތަކާއި  ތަޙުޤީޤު  ރިޕޯޓަކަށްވާތީ  ކަންތައްތަ  އިއޮތް    ކަށްހުރި 

ގެންދވެޭނެ. އެހެންނަމވަެސް، ދެން   މާލިއްޔަތާމި  ކުރއިަށް  އަޅުގަނޑުމެންގެ  ،  ބެހޭ ކޮމިޓީއަށވްެފއަި  އަޅުގަނޑުމެން 

އެހެނވްީމާ،   ކުރވެޭނެ.  އަޅުގަނޑުމެންނަށް  ކަންތައްތައް  ކުރަންހުރި  އަޅުގަނޑުމެންނަށް  އޮތަތީވެ  ބެލެނވިެރިކަން 

އެޖެންޑާކޮށްފައި ކޮމިޓީގައި  މި  އަވަހަކަށް  އެންމެ  ވީ  ރިޕޯޓު  އެ  މި    ،އަޅުގަނޑުމެންނަށް  ހަމަ  ފެނޭ  އަޅުގަނޑަށް 

މި ދައުރުގައި ދެން މާގިނަ ދވުަހެއް  ،  އަޅުގަނޑުމެން ވަރަށް އވަަހަށްހމަަ  އވަަހަށް އެ މައްސަލަ ނިންމަން. ދެން  

ނވޮެ އަންނާނެ  ބަޖެޓު  އަޅުގަނޑުމެންނަށް  ނެތް.  އެހެންބަރންވެސް  އއަިމަ    އހެެނވްީމާ، ؟ނޫންތޯމަހު  ބަޖެޓު 

އެ    ،އަޅުގަނޑުމެން ވަރަށް ބިޒީ ވެސް ވާނެ. އެހެނވްީމާ، އަޅުގަނޑަށް ފެންނަނީ އވަަހަށް އެ ރިޕޯޓު އެޖެންޑާކޮށްފައި 

އަޅަން ވަރަށް އވަަހަށް   ހމަަ  ވީ ފޔިަވަޅުތައް އަޅުގަނޑުމެންރިޕޯޓު ސަބްކޮމިޓއީަކަށް ފޮނވުާފއަި، މިހާރުން މިހާރަށް 

ފިޔަވަޅަކީ ފެންނަ  އަޅުގަނޑަށް  ކަމަށް  ފިޔވަަޅެއް  މުހިންމު  އެންމެ  ތެރއެިން  އޭގެ  އޮޑިޓު ،  އެންގުން.  މި  މިހާރު 

ގޮ  އެނގިގެން  ވަރަށްބޮޑަށް  އަޅުގަނޑުމެންނަށް  ޚިޔާނާތއެް  ސްފިރިޕޯޓުން  ވަރަށްބޮޑު  މިއޮތީ.    ކަންމިއީ  ވެފައި 

ބިލއިަން ރުފިޔާ    1.9އޮތް    ބިލުތަކުގެ އަދަދު އެ ފެނަކަ ރިޕޯޓުގައި އެބަ ހުރި  އެހެނވްީމާ، ފެނަކައިގެ މި ނުދއަްކާ

ބެލި ބލެުމުގައި މިހާރު  މެން  ވެސް ދަންނަވާލަފާނަން. މހިާރު އަޅުގަނޑު  އއެްކަމަށް އިނގޭތޯ. އަޅުގަނޑު އޭގެ ޚުލާސާ

އޮތް ވެންޑަރުންގެ ގޮތުގައި    އިރު އިނގޭތޯ ފެނަކއަިން އެބަ  ވާގޮތަކީ ފެނަކއަިން، ފެނަކައިގެ މި ރިޕޯޓަށް ބަލާ  މި

ރީކޮށްފައި. ފެނަކައަށް  ފަރާތް ރަޖިސްޓަ  2885އޮތް    މީހުންގެ ގޮތުގައި އެބަ  ދޭ  ޚިދުމަތް  ގެ ފެނަކައި،  ތޯ އިނގޭވެސް  

ހޯދާފައި. އޭގެ   8.369އޮތް    ޚިދުމަތްދޭ ވެންޑަރސް. އެ ވެންޑަރސްތައް އެބަ ބިލއިަން ރުފިޔާގެ މުދަލާއި ޚިދުމަތް 

ބިލއިަން ރުފިޔާ   1.918އޮތީ ދައްކާފައި. އެހެނވްީމާ،    ބިލއިަން ރުފިޔާގެ ބިލު މި  6.4  ،އޮތީ  ތެރއެިން ދައްކާފައި މި

މި ނުދއަްކާ   ނުދައްކާ އެބަ ދޭތެރޭގައި   އޮތް އިނގޭތޯ. އެހެނވްީމާ،  ބިލުތަކުގެ ސައްޙަކަމާ  މި އަދަދު ވެސް ،  ހުރި 

ވާހަކަތައް   ކަމާސައްޙަ މި  އެއީ  އިނގޭތޯ.  އުފެދޭ  ސުވާލު  ވަރަށްބޮޑަށް  އަޅުގަނޑުމެން  ފެނަކއަިގެ  ،  ދޭތެރޭގައި  މި 

ކޯޓަށް ގޮސްގެން މީހުން    ކަންތައްތައް ހިނގާފއަި މއަސްަލަތައް ސާބިތުކުރަމުން މި  ހުރިގޮތުން. އެހެނވްީމާ، މިހާރު 

ނުދއަްކާ މި  އެހެނވްީމާ،  އެބަގެންދޭ.  ނަގަމުން  ލާރިތައް  މި  އެކައުންޓުތަކުން  ސއަްޙަ   ފެނަކއަިގެ  ބިލުތަކަކީ  ހުރި 

އެހެނވްީމާ ބެލެން.  އެބަޖެހޭ  ވެސް  ބިލުތަކއެްތޯ  ނިމެންދެކަށް ރަނގަޅު  ތަޙުޤީޤުކޮށް  މައްސަލަ  ފެނަކއަިގެ  މި   ،

ހމަަ  ފެނޭ    އަޅުގަނޑަށް ނިންމަންމި  ގޮތެއް  ފަރާތުން  ކޮމިޓީގެ  މި  ދޭތެރޭ   ޙައްސަދއަްކަންޖެހޭ    އީމި  ،މިކަމާ 

އެބަ    އެއީ އަޅުގަނޑުމެންނަށް އެބަ ފެނިފއަިބެލޭނެ ގޮތެއް. މި ދެއްކެނީ ރަނގަޅު އެއްޗއެްތޯ.     ންޓުތަކއެްތޯ މިޕޭމަ

އެއީ ބާ އެއްޗެހިކަން ވެސް    ޖަނަރޭޓަރު އެތެރެކުރީ.  10ކަން އެބަ އެނގޭ  މިލއިަން ރުފިޔާއަށް  ދެ  އީމި  ، ދެއްތޯ  އޮތް

އެގެނިކޮށް އޭތި   އެއަށް އިތުރުކޮށްފއަި  1އަޅުގަނޑުމެންނަށް އެބަ އެނގޭ.  މިލއިަން ރުފިޔާ    15  ،މިލިއަން ޑޮލަރު 

މި  17އިތުރުކޮށްފައި   ރުފިޔއާަށް  ހަމަ    މިލއިަން  އަޅުގަނޑުމެންނަށް  އެހެނވްީމަ،  ވިއްކާފައި.  ފނެކައަަށް  އޮތީ 

ކަން މި ލާރި ދެއްކީ. އެހެންވެއްޖެ ކަމަށް ވަންޏާ އޭގެ  އޮތީ އެނގެން މިއީ ބާ ޖަނަރޭޓަރުތަކަކަށް   ކަނޑއަެޅިގެން މި 

އެއީ އަޅުގަނޑު މި ކުރާ ސުވާލަކީ.  ؟ ބިލު ވެސް ނުދައްކާ އޮވެއްޖެއްޔާ އޭގެ ބިލަށް ވެސް ފައިސާ ދއަްކަންވީތޯއޭ

ޖެނެރަލްގެ   އޮޑިޓަރހަމަ  ދެން އަނެއްކާ  .  އެއީ ؟ކޮބައިތއޯޭ  ބިލަކީ  ޙައްސަ، ދައްކަންޖެހޭ   ޙަ އްސައެހެނވްީމަ، މި  

  ގޮތުގައި އަޅުގަނޑުމެން ގަރާރު މއިަދު އެޖެންޑާގައި މިއަޅުގަނޑު ގަބޫލުކުރާ ،  ރިޕޯޓުން މިކަހަލަ ކަންތައް ފާހަގަވާތީ

މިއޮތީ އަޅުގަނޑުމެން    .  ދެން  ދޭތެރޭގައި  ކޮމިޓއީާ  ހަމަގަރާރާ  ކަމެއް   މާލއިްޔަތު  އޮތް  ވީމަ  މަތިކޮށްފައި 

މަސް އަދާކުރަންޖެހޭ  ހަމަ  އޫއަޅުގަނޑުމެން  ދެން  އަދާކުރާނީއޭ.  އަޅުގަނޑުމެން  ބަދަލުގައި  ދެން  ލއިްޔަތު  އޭގެ 

އެންޓި،  އިދާރާތަކަށްތަޙުޤީޤީ  ށް  އަޅުގަނޑުމެންނަ ކޮމިޝަނަށާ-ފުލުހުންނަށާއި  އަޅުގަނޑުމެންނަށް   ކޮރަޕްޝަން 

އވަަސްކުރާށޭ ކަންތައްތައް  އެ  ވާނީ..  އެންގިދާނެ  އެހެންނަމވަެސް،    އެހެންނޫންތޯ  ކުރާށޭ.  މިކަން  އަވަސްކޮށްފައި 

ކަންތައްތއަް އެހެން  ހުރި  އެސެޓުތަކާއި   ،އޭގައި  ހުރި  އުފަންކޮށްފައި  ލާރިން  މި  ފެނަކއަިގެ  ހުރި  ،  މި  ހޯދާފައި 

ހޯދަންވީ. ތަޙުޤީޤީ އިދާރާތަކަށް ގޮތަކާ އެއްޗެހި ވެސް    ނެމި އއެްޗއެްސާ އެއްޗެހި ހަމަ އވަަހަށް ނެނގޭ  މުދަލާހަރު

އެހެންނޫންތޯއެ ކުރެވޭނީ  މި  . ކަން  މި  އެހެންނަމވަެސް،  އަޅުގަނޑު  ހަމަ   ދެންނވެީ،  ދެން  ޚުލާސއާެއް.  ދެންނެވީ 

މާނއަަކީ    މިލއިަން ރުފިޔާގެ ދެ ލޯނު އިނގޭތޯ. އޭގެ  200ފެނަކއަިން އެބަ އޮތް ނަގާފައި އެމް.އައި.ބީން    އެއާއެއްކޮށް

މިލިއަން ރުފިޔާ އަތުލާފައި މި    618މިލއިަން ރުފިޔާ އެބަ އޮތޭ ނަގާފައި. އަނެއްކާ ސަރުކާރުން އެބަ އޮތް    400

މިލއިަން   618އަހަރު ދވުަހަށް މި ޓެރިފްގެ އެޑްވާންސް ގޮތުގައި    3ކުރއިަށް އޮތް    .ޓެރިފުގެ އެޑވްާންސްގެ ގޮތުގައި 

އޮތް އެބަ  މިނިސްޓްރީން  ފިނޭންސް  އަދި  އަތުލާފައި.  ދީފައި    ރުފިޔާ    ރުފިޔާލައްކަ    3މިލއިަން    231ފެނަކއަަށް 

ބޭންކުން ނަގާފައި ސަރުކާރުން މި   މްޒިގްމި ފއަިސާ އިންޑިއާގެ އެ .  މިލއިަން ޑޮލަރުގެ ފައިސާ  15އެއީ    އިނގޭތޯ.

އެސް.ޓީ.އޯއަށް މިފަދީ  .ދިނީ  ހަދާފައި  ގޮތުގައި  ލާރީގެ  އޮތް  ދއަްކަން  ތެލަށް  މި  ފެނަކއަިން  މިއީ  މީތި    އި  އޮތީ 

މި   ޑޮލަރު    15އިނގޭތޯ.  އެގޒްިވެސް  މިލިއަން  އިންޑިއާގެ  އެސް.ޓީ.އޯއަށް    މްސަރުކާރުން  ނަގާފައި  ބޭންކުން 

މި ޗާޖުކޮށްފައި    ދައްކާފައި  އެކއަުންޓަށް  ފެނަކައިގެ  އެހެނވްީމާ   231.3އޮތީ  ދަރަނި  މިލއިަން.  ޖުމުލަ  ފެނަކއަިގެ   ،

ކްރިއޭޓު   މިފެނަކައިން  ބިލއިަން    3.167 ކުރާ  ،  ކޮށްފއަިއޮތީ  މި  އަޅުގަނޑު  އެހެންވީމަ،  ދަރަނި.  ވާހަކައަކީ 

އުފަ  ،ސވުާލަކީ  ނެގި  އްއަޅުގަނޑުމެން  އެމް.އައި.ބީން  މައްސަލައަކީ  ރުފިޔއާއާި  400ދާ  ފިނޭންސް ،  މިލއިަން 

މިލއިަން    231  މއިިނދައަނެއްކާ ފެނަކއަަށް އިތުރަށް ޗާޖުކޮށްފައި  ،  މިލިއަން ރުފިޔއާާއި   618މިނިސްޓަރު ދއެްވި  

އއެްޗަކީ ފެނަކަ ސަޢީދު ކުރި ކަމެއް ނޫނޭ އިނގޭތޯ. އޭނއަަށް މި ލާރި ފޑީުކޮށްފައި އޭނަ މި މި ހުރިހާ  ،  ރުފިޔއާާ

ހުސްކޮށްލާފައި  ބުރވުައިލީ.    އިތަޅަމި  ލާރިތައް   އަދި  ހުސްކޮށްލީ.  އެތާ    1.9އއެްކޮށް  ބިލު  ރުފިޔާގެ  ބިލއިަން 

އެހެނވްީމާ މިހިރީ.  ދއަްކަންވީތޯއޭބަހއަްޓާފައި  މިހާރު  ބިލުތައް  އެ  މވިަގުތު ؟،  އަޅުގަނޑު    ޙަ އްސައެއީ   ؛އެއީ 

އެކަން އވަަހަށް އަޅުގަނޑުމެން  ؟އޭގައި ހުރި އަދަދުތަކާ ދޭތެރޭގައި އަޅުގަނޑުމެން ހިތްހމަޖަެހޭތއޯޭ؟ ބިލުތަކެއްތއޯޭ

ނޫނީ އވަަހަށް އެ ކުރާ ތަޙުޤީޤެއް ކޮށްފައި އެއީ  ،  ނިންމާފައި އެ  ދއަްކަންޏާ ދއަްކަންވީ. ނުދއަްކަންޏާ ނުދައްކަން

ނުދއަްކަން  ގެއެއްޗެހީ  ޙައްސަ އެއްޗެހި  އެ  ނޫނީ  ވެރިފައިކޮށްފައި  އެކަން   އީއެ  .ގޮތުގައި  ކޮމިޓީން  އަޅުގަނޑުމެން 

ވީމާ، އަޅުގަނޑުމެން ކޮމިޓީން އެހެންއަންގަންވީ. އަޅުގަނޑުމެންނަށް އެ ބާރު އެބަ އޮތް.    އަޅުގަނޑުމެން  ނިންމާފއަި

އެއީ އަޅުގަނޑުމެންގެ    މެން ދޭން އޮތް ޖަވާބަކީ،މިކަން އވަަހަށް ނިންމަންވީ. ދެން މި ގަރާރާ ދޭތެރޭގައި އަޅުގަނޑު

އަވަހަކަށް   އެންމެ  ވީ  ދެން  ނިންމާނަމޭ.  އެކަން  އަވަހަކަށް  އެންމެ  ވީ  އަޅުގަނޑުމެން  ކަމެކޭ.  އޮތް  މެންޑޭޓުގައި 

 ސއްަށް ދއިުމުގެ ކުރިން.  އެކަން ނިންމޭތޯ އަޅުގަނޑުމެން ބަލަންވީ އަޅުގަނޑުމެން މި ރިސެ

 

 ހަނިމާދޫ ދާއިރާގެ މެންބަރު ޢބަްދުލްޣަފޫރު މޫސާ ވާހަކަދއެްކެވުން: 

އެމީގައި   ޖެހޭ  އެބަ  ބަލަން  މީގައި  ދެން  ޖެހޭ.  އެބަ  ބަލަން  ހަމަ ސާފުކޮށް  މައްސަލަތައް  އުޅޭ  ތި   ފެނަކައިގައި 

އެ ހިނގާފައި  ،  އަހަރު ތެރޭގައި. އެއާއި  5ތަނަށް ކުރެވިފައި ހުރީ ކިހާވަރއެްގެ އިންވެސްޓއެްތޯ ވެސް ވޭތވުެދިޔަ  

މި ހުރިހާ އއެޗްެއް ސާފުކޮށް ބެލެން އެބަ ޖެހޭ. ބެލީމަ އަޅުގަނޑުމެންނަށް އެނގޭނީ    ލިބޭ އާމްދަނއީާއޮތް ޚަރަދާއި  

ކަމެއް. އެހެންވީމަ، މީގައި އޮތް  އެ ހިނގާފައި    ،ވާ އިހުމާލެއްގެ ބޮޑުމިނާއި ކުޑަމިނއާި  މީގައި އިހުމާލެއް ވަންޏާ އެ

ކޮންމެވެސް   ގޮތަކީ  އަނެއް  ކުރުން.  ތިކަން  ނަގައިގެން  ސަރުކާރުން  ކޮމިޓއީެއް  އެއްގޮތަކީ  ގޮތަކީ،  އޮތް 

އުޅެނީކއީެއް. ވަރަށް ބައިވަރު    ހަވާލުކޮށްގެން އެކަން ކުރަން. އެއީކީ ކުޑަ ކަމެއް ނޫން ކުރަން މި  މއުައްސަސާއަކާ

އޮތް  މިއީ  ނޫންތޯ  ނވުަތަ  ކުރވެޭނެތޯ  މިކަން  މއުއަްސަސާތަކަށް  ހުރި  މިހާރު  މިއުޅެނީ.  ކުރަން  މަސއަްކަތްތަކެއް 

ކޮރަޕްޝަން ވިޔަސް އަދި  ދެން އެހެން ތަނެއް ލއަްވާ މިކަން  -ސވުާލަކީ. ނޫނީ އޮޑިޓަރ ޖެނެރަލް ވެސް އަދި އެންޓި

ކުރަން ވިޔަސް. މިކަން ސާފުކޮށް ބެލިގެން އަޅުގަނޑުމެންނަށް އެނގޭނީ މީގެ ބޮޑކުުޑަމިން މއިަދު ބުނަން. އެބަ ހުރި  

މި ހުރިއިރުގައި  ބއަވިަރު.  އިން  ދަރަނި  ކިހާވަރެއްގެ  ތެރގޭައި  އަހަރު  ފަސް  އައިސްފައި  ޓް ވެސްދިޔަ  މެންޓުތަކއެްތޯ 

ހުރީހު ލިބިފައި  ފެނަކއަަށް  އާމްދަނީއެއްތޯ  ކިހާވަރެއްގެ  އަޅާ ،  ރީ،  އއެޗްެއް  ހުރިހާ  އަޅުގަނޑުމެންނަށް    މި  ކީމަ 

 އެނގޭނީ ތީގެ ޙަޤީޤީ ޙާލަތު އަސްލު. 

 

 ރިޔާސަތުން ވާހަކަދެއްކެވުން:

 ޝަރީފް. 

 

 ވާހަކަދއެްކވެުން:  ޅުމާލެ އުތުރު ދާއިރާގެ މެންބަރު ޙުސއަިން ޝަރީފުހު

ފެނަކައިގެ މި އޮޑިޓު ރިޕޯޓު ކަންތަކުގައި ފާހަގަކޮށްލަން ބޭނުންވާ  ވެސް    އާދެ! ޝުކުރިއްޔާ މުގައްރިރު. އަޅުގަނޑު

ނާ ދނެްމެ  އޮތް.  އެބަ  ކަމެއް  ފހާަގަކުރިޡިދެތިން  އެ  ރަނގަޅު މް  ވަރަށް  މީގައި  ވެސް  މިހާރަށް  މިހާރުން  ގޮތަށް 

މި   ކަމަށް  އަޅަންޖެހޭ  ސަބަބަކީފިޔވަަޅުތަކެއް  އަނެއް  އަޅުގަނޑަށް  ،ގަބޫލުކުރެވޭ  އިހަކަށްދުވަހަކު  ވެސް    ދާދި 

މިހާރު މި   ށްފެނަކައިގައި މިހެން ހުރި ވަރަށް ބއަވިަރު މައްސަލަތައް މިހާރު އެބަ ދޭ ކޯޓަށް. ކޯޓަ  ،ފާހަގަކުރވެުނު

މިދަނީތައް  މއަްސަލަ ބައއެްފަހަރު   އެއެކުގައި    ފެނަކާ  ބޮޑަށް  ނާކާމިޔާބވުެ،  މަސއަްކަތްތައް  ކުރަމުންގެންދާ  މީހުން 

އްޙައްކަން ކަށަވަރުނުކުރެވި، ދިގުލައިދާންފެށީމަ ދެން މި ހދަާ ގޮތަކީ ސަ ތައް ވެސް ނުލިބި، އޭގެ  އޭގެ ޑޮކިއުމަންޓު

ވަރަށް ބޮޑަށް އެބަ ފެނަކައިގެ މއަްޗަށް  ހަމަ    ފަހަކަށް އައިސްރު  މި މއަްސަލައިގައި މި ދަނީ ކޯޓަށް. ކޯޓުން މިހާ

ނިމިގެންދާއިރުގައި . އެ  ނިމެނީޙަޤީޤަތުގައި ކޯޓުން މައްސަލަ  އެ  އެބަ ހުކުން ކުރަމުން އެބަދޭ މި ފއަިސާ ދއަްކަން.  

ސް އަޅުގަނޑަށް  ފެނަކއަަށް ވެސް ޖަވާބު ނުދެވޭ މައްސަލަތަކުގައި ހަމަ ސީދާ އަޅުގަނޑަށް ޕަރސަނަލީ އެއް ކޭސަ

ކިޔަ ދައްކާފައި  ޑޮކިއުމަންޓް  އޭނަ  އަޅުގަނޑަށް  ކަންތައް.  މީހއެްގެ  ދިޔަ  އެހެން  އެނގޭ  ބުނި    ދިން.އިއެބަ 

ސަޢީދު ނެތޭ.  ޑޮކއިުމަންޓެއް  މި  ހުންނަނީ   ހުރި   ތިމަންނަމެންނަށް  ހވަާލުކޮށްފައި  މަސައްކަތް  ދވުަސްވަރުގައި 

ފޯނުފޯނު ތި ކޯލަކުން.  ބުނަނީ  ނިންމަ  ރަށުގެ  ކޯލަކުން  މަސައްކަތް  އޮތް  ބާކީ  އއެވްެސް  އިނަރުދމަގާެ  ލާށޭ. 

އުފއަްދަނީ އެތާ އެތެރޭގައި. ދެން  މި  ތައް  ޑޮކއިުމަންޓު  އްސަ މިޑޮކއިުމަންޓެއް އޮތީ ނުނިމި. ދެން މި ފަހުން އއަި

އެތާ ޕްރޮކިއުމަންޓުގައި ތިބި ކުދިންނަކަށް ވެސް ވާނުވާއެއް ނވުެސް އެނގޭ. އެހެނވްީމާ، މއަްސަލައިގެ މިހާރު ގޮސް  

ން ކުރާނީ.  ހުކު  ތާގެ މއަްޗަށް ބަލާފއަިއްގައި ފެންނަން ހުރި ޑޮކއިުމަންޓެ އް ވަގުތެ  މަ ކޯޓުން އަނެއްކާ އެ ކޯޓަށް ދިޔައި

އެބަ ގެއްލުންތައް  ބޮޑެތި  ވަރަށް  މީގެ  ނިމޭއިރުގައި  ވެސް.    ވޭއެހެނވްީމާ،  ކުންފުންޏަށް  ހަމަ  ނޫނީ  އެ  ބޮޑަށް  އެ 

ކުރވެިގެން ކުރާ ކަމެކޭ އެއީ. މިހާރު މި އޮޑިޓު ރިޕޯޓު ނިކުތުމުގެ ކުރިން ހިނގަމުން އަންނަ  ޕްލޭންމި  ވައްތަރީ ހަމަ  

ވާހަކަ.   ރިޕޯޓުގައި  އެހެނވްީމާ،  ކަމއެްގެ  މި  މވިަގުތު  މިސާލަކަށް  ކަންކަމަށް މި  މިހާރު  މުހިންމު  ފާހަގަކުރާ 

އަނެއްކާ   ހުރއެްޖެއްޔާމު  ނާޅައި  ފޔިވަޅުތައް  އެ  އަޅުގަނޑުމެން  މައްޗަށްހަމަ  މި   ހިނގއަިދާނެ  ހަމަ  ކުންފުނީގެ 

ކަންތައް  އެ ؛އަންނަ  އެހެނވްީމާ،  ހިނގައިދާނެ.  ދެވި  އަނެއްކާ  ލާރި  އެ  ބޔަަކަށް  ނުޖެހޭ  ދޭން  ކަންކަން    ލާރި 

ކމޮޓިީން  ޙަ މި  ބޭނުންވޭ  އެބަ  ބޮޑަށް  ވަރަށް  ޓަކައި  ނަމވަެސްއިއެކުލަވަ ކޮމިޓއީެއް  އްލުކުރުމަށް  ވަކިވަކި    ލައިގެން 

ބެލިގެން   ގޮތަށް  ފާހަގަކުރި  އެ  ޣަފޫރު  ދެންމެ  ހަމއަެކނަި  ޙަމައްސަލަ  މި  ކޭސްތައް  ބޭނުންވޭ.  އެބަ  އްލުކުރވެެން 

ޚާއް ވެސް.  ކުރވެުނީ  އޮޑިޓެއް  މި  ހުށަހަޅއަިގެން  ކޮމިޓީން  މި  ވެސް.    ސައަޅުގަނޑުމެން  ކުރެވުނީ  އޮޑިޓެއް 

މިތާމާއެހެނވްީ ވާހަކަ  އެ  ހަމއަެކަނި  ނެރެ،  ރިޕޯޓު  އޮޑިޓު  އެ  ނއުެއްވާނެ.  އިދއަްކަ  އެހެން  ،  އޮޑިޓު  މި  ލުމަކުން 

އަޅުގަނޑުމެން     ރިޕޯޓާ ނޯޓެއްގައި  ސީރިއަސް  ވަރަށް  ވެސް  ފޔިަވަޅުތައް  އަޅަންޖެހޭ  ދެން  ހަމަ  އެކުގައި 

 ނިންމަންޖެހޭނެ ކަމަށް އަޅުގަނޑު ގަބޫލުކުރަނީ.  

 

  ރިޔާސަތުން ވާހަކަދެއްކެވުން:

މިލއިަން ރުފިޔާގެ    64ގެ.  ނ މިލއިަން ކަންނޭ  64އެއީ  ،  ފެނަކައިގެ  ، އެއީވެސް އެބައުޅޭ ޙަޤީޤަތުގއަި  މީގައި މިހާރު

އެ އިންޑިއާ ކުންފުނިން އަނބުރާ އަނެއްކާ އޭތި  ،  އެ ކޭބަލްތައް އެންމެ ފަހުން ހަވާލުނވުެގެން،  ކޭބަލް ގެނެސްފއަި

ދިމާވެގެން.   މއަްސަލަގަނޑެއް  ބޮޑު  އެބައުޅޭ  ޖެހިގެން  ވެސް  ގެންދަން  ނެތިގެން  އެ  ފުރިހަމަވެފައި  ލިޔެކިޔުންތައް 

އުޅެނީނކަންނޭ އެ  ފޮނވުަ  ، ގެ  ބަލާއިރުގައި  އިއަނބުރާ  އަނއެްހެން  ވެސް  އެއީ  ލިބޭ އެ  ލަނީ.  ކުންފުންޏަށް  ބޭރު 

ން އޯޑަރެއް ހުރިއިރުގައި ދި  ޢޒާްމު.  ހުރިއިރުގައި  ޢާމުއެއީ  ހަމަ  ،  ދެން މީގެ ތެރއެިން  މެ.ވެސްވަރަށް ބޮޑު ގެއްލުމެއް 

މހީއާަށް ޖެހުނީ މި ކޭބަލްތައް   ވަރަށް ބޮޑެތި މައްސަލަތައް މިހިރީ. އެންމެ ފަހުން އެއެ  ކަމަށް ވަނީ. އެހެނވްީމާ،  

ދޭން އޮތް ކަމަށް ވަނީ ގާތްގަނޑަކަށް ބުނާ ނަމަ، އަނެއްކާ  އެ ފަރާތަށް    އޭރު  ސް.ކޭބަލްތައް މިކޮޅަށް ގެނެ  ގެންދަން

އަނެއްކާ ފަސްދޮޅަސް ހަތަރު މިލއިަން ރުފިޔާގެ   އިގެ ދޭން ވެސް އޮތް. އޮއްވަނހާ ޑޮލަރު ކަންނޭތިންހަތަރު މިލއިަން

ޑެމަ ކޭބަލްތައް  އެ  ގެނެސްގެން  ޑެމަރޭޖުކޭބަލް  އެރިވެގެން  ޑޮލަރު  ތިންލައްކަ  ގާތްގަނޑަކަށް  ވެސް  ކަމަށް    ރޭޖަށް 

ބާޠިލުކޮށްފއަި  ގޮސްގެން  ވަނީ. އެ އަރައިގެން ފަހުން  މި ޖހެުނީ އަނބުރާ  ،  އެންމެ  އެ ކުންފުނިން  އޭތި އަނބުރާ 

މިހާރު އެ އުޅެނީ އެ މައްސަލަ   މިހިރީ  ކާ  އަނއެްގެންދަން.  ލެވެލްގައި  ކަންތައްތައް. މި  ކޯޓުގައި. އެހެނވްީމާ، އެ 

 ދެން އަޅުގަނޑު އޒަާނަށް.  

 

 އަޙްމަދު އޒަާން މަރޒުޫޤު ވާހަކަދއެްކެވުން:  ދާއިރާގެ މެންބަރު ހިތަދޫ މެދު 

ކޮމިޓީގެ ޒިންމާއެއް އޮޑިޓު ރިޕޯޓުތައް ދިރާސާކުރުމަކީ. ވީ އެންމެ  ހަމަ މި ޝުކުރއިްޔާ. އަޅުގަނޑަށް ވެސް ފެންނަނީ

ޚއާްމި  އަވަހަކަށް   ދިރާސާކޮށް  ސަފެނަކައިގެ  އަޅުގަނޑުމެން  އޮޑިޓަރ    އޮޑިޓު  އެޅުން.  ފޔިަވަޅުތައް  އަޅަންޖެހޭ 

 ލުކޮށްފައިހުރިކަމާ ޖެނެރަލްގެ ރިޕޯޓުން އަޅުގަނޑުމެންނަށް އެބަ އެނގޭ އެތައް ބޔަަކަށް ނުއަގުގައި މަސައްކަތްތައް ހވަާ

 މި ކަހަލަ ހުރިހާ ކަންކަން އަޅުގަނޑުމެންނަށް އެބަ އެނގޭ. ދެން ދވެަނަ ކަމަކަށް ފެނަކއަިގައި އޭރުގައި ވެސް މި

މއިަދު މީހުން  ކުރި  މަ  ކަންތައްތައް  އިސް  ފެނަކައިގައި  މަތީ ހަމަ  މުތަކުގައި  ގާވެސް  އޭރަށވްުރެ  އަދި  އެބަތިބި. 

ޕްރމޮޯޓުގާމަ މިހާރު  އަޅުގަނޑުމެން ވީހާވެސް އވަަހަކަށް    މުތަކަށް  ވެއްޖެ. އެހެނވްީމާ،  އޮޑިޓު ރިޕޯޓުތައް މި  ވެސް 

ސް ހޯދައި، އެ ފަރާތްތަކަށް ފިޔވަަޅުއަޅަން އެބަޖެހޭ. ކަންކަމުގައި ޒިންމާވާ އެހެނިހެން ފަރާތްތައް ވެ  ދިރާސާކޮށް، މި

އެ ސަޢީދު  ޑިރެކްޓަރ  މެނޭޖިންގ  އޭރުގެ  ކުރު   ފެނަކއަިގެ  އެކަންތައް  އޭނަ  ކުރވެުނީ  އެހީތެރވިާން    ންވަކަންތައް 

އެ ތިބީމަ.  ބަޔަކު  ތެރޭގައި  އެންމެ    ފެނަކއަިގެ  އަޅުގަނޑުމެން  އެބަތިބި.  އެތާ  އަދވިެސް  އިސްކަމއެްދީގެން  މީހުން 

 ކް ހޯދައި، އެ ފަރާތްތަކަށް ވެސް ފިޔަވަޅުއެޅުން. ރމިހާރު ކުރަންޖެހޭ ކަމަކީ މި ވއަްކަމުގެ ނެޓްވޯ

 

 ރިޔާސަތުން ވާހަކަދެއްކެވުން:

 ޝަމްހީދު.

 

 އަޙްމަދު ޝަމްހީދު ވާހަކަދއެްކވެުން:  ދާއިރާގެ މެންބަރުދެކުނު  ހުޅުމާލެ

ގަރާރަށް ދެން އަޅުގަނޑު ވެސް    ،ބެހޭގޮތުން ހުށަހެޅިފއަިވާ ގަރާރު  ފެނަކއަިގެ އޮޑިޓާދެން  އްރިރު.  ގަ ޝުކުރިއްޔާ މު

އަޅުގަނޑުމެންގެ   ދެން  ހުރީކީ.  ނޫން  ވާހަކަތަކެއް  ފެކްޗުއަލް  މުޅިން  ގަރާރުގައި  ނުލަން.  ވޯޓެއް  ގަރާރަކަށް 

މއަްސަލއަިގެ އެއް    ،މި ރިޕޓޯުތަކުގައި ބއައެްފަހަރު އެއް ފަރާތް،  އިއްޒަތްތެރި މެންބަރު ޢަބްދުލޣްަފޫރު ވިދާޅވުިހެން

ބިލއިަން ފެނަކައިގެ ދަރަނި އޮތް ކަމަށް ރިޕޯޓު    2.2ރަނގަޅެއް ނވުާނެ.    އެއްފަރާތް އަޅުގަނޑުމެން ވާހަކަދެއްކީމަ

  އިރު، ޙަޤީޤަތުގައި އެ މއުްދަތުގެ ތެރޭގައި ކުންފުންޏަށް އިތުރުވި އެސެޓުތަކުގެ ވާހަކައެއް ނެތް. ކޮންމެވެސް   ބުނާ

އެ ވަރަށް   ޅުގަނޑަށް ހވީަނީ މި ވަރަށް ބޮޑަށް ގުޅިފައިވޭ ކަންނޭނގެ މި ދަރަންޏާއި ހެދުނު އިމާރާތްތަކާއަ   ،ވަރެއް 

އެބަ ގުޅުމެއް  ދެން  ބޮޑަށް  މަޢުލޫމާތުތަކެއް   އޮތް.  ގިނަ  ވަރަށް  އޮޅޭ  ވެސް  ރައްޔިތުންނަށް  ރިޕޯޓުގައި  މި  ހމަަ 

  މިލއިަން ރުފިޔާގެ ޕްރޮޖެކްޓްސް ހަވާލުކުރެވުނު ވާހަކަ އިންނަނީ. އޭގެ  700އެބަހުރި. މިސާލަކަށް ފެނާއި ނަރުދަމާގެ  

ހމަައަށް މއިަދާ  މިލއިަންތޯ  ކިތައް  އައިތަނާހެން   ޕްރޮޖެކްޓްސްތއަް ؛ތެރއެިން  ސަރުކާރު  މި  ވެއްޖެ 

ލި  އި.މިނޭޓުކުރވެިފަރޓަ ޚަބަރު  އެ  އއެްފައިސާ  %20  ންގޮތުބޭ  އަޅުގަނޑަށް  ދުލެއްނުކުރޭ.    700ހެނވްީމާ،  ވެސް 

ޕްރޮޖެކްޓްސްތަކު އެ  އެ.  އްލޭނުގެ  ންމިލިއަނެއް  ނޫނީ  ރުފިޔއާެއް  މިލއިަން  އަދަދެއް  އަށްވުރެ  ސަތޭކަވަރަކަށް  ކުޑަ 

ހަމަ ބުނެފއައެް.  ނެތް  ސައިޑެއް  އަނެއް  ޙަޤީޤަތުގައި  އެހެނވްީމާ،  ގެއްލިފައިވަނީ.  ދެން    ކަންނޭނގެ  އެއާއެކީގައި 

އެޅި އިމާރާތްތައް ފެނަކއަިން އަމިއްލައަށް.  ،  އެންމެ ފއަިސާ ގެއްލުނު ކަމަށް މި ބުނަނީ ފެނަކއަިން ކުރި އިމާރާތްތއަް

ދވިެހިން އަންނަނީ  މި  ޖަސްޓިފިކޭޝަނެއް  ބޮޑު  އެންމެ  ބޭފުޅުންގެ  އެ  އޭގައި  އައްޑު   ،ދެން  އަތޮޅު  މިސާލަކަށް 

  ދވިެހިންނަށް ބޮޑު މުސާރަދިނމީަ   ،ން ހަޔަރކުރީމަސް ދވިެހިންނޭ ހަޔަރކުރީ. ދވިެހިވެހިތަދޫގައި އެޅި އިމާރާތްތަކަށް  

ދި ގޮތުގައި  ދެންލޭބަރ  ވެސް  އެ  ރަނގަޅު  ބޮޑވުެގެންދިޔަ.  ޚަރަދު  ވަރަށް  ؛ޔަ  އެބަހުރި  ރިޕޯޓުގައި  މި  އެކަމަކު 

އޮތީ ސިންގަލް ސޯސް    އަޅުގަނޑުމެން ކޮންމެހެން ބަލަންޖހެޭ. އެއީ މައިގަނޑު ބިނާވެފައި މިމުހިންމު ކަންތއަްތަކެއް  

ސިންގަލް މިހާރު  ފެނަކއަިގެ  ޕްރޮކއިުމަންޓާ.  އަދި  ނޫން.  ކަމެއް  ހިނގި  އއިްޔެގައި  ޕްރޮކއިުމަންޓަކީ    ސޯސް 

ޚއާް ނޫން  އޮޑިޓެއް  އައި  އަލަށް  ވެސް  ބައްލަވައިލެއްވީމާ  ސައޮޑިޓުތަކަކީ  ވެސް  ބޭފުޅުން  ތި  އޮޑިޓަރ  ،  އޮޑިޓަކީ. 

ފެންނާނެ   ބައްލަވައިލެއްވީމާ  ވެބްސއަިޓް  ފެނަކއަިގެ  2017ޖެނެރަލް  ހަމަ  އެބއަިން  އަހަރުގައި  ލް ސްޕެޝަ  ވަނަ 

ހއަްދވަާފަ ބާއި.  އޮޑިޓެއް  އިނީ  ތި    ހަމަ  ހަމަ  އެ  ސޯސްކޮށް  ސިންގަލް  ވާހަކައާއި  ސަޕްލއަިކުރި  ޖަނަރޭޓަރު 

ރުފިޔާއަށް    10އެފް.އެސް.އެމުން  ،  އާއިވިދާޅވުިހެން ހަމަ އެމަޖެންސީ ހާލަތު ކްރިއޭޓުކޮށްގެން ޖަނަރޭޓަރު ގަތް ވާހަކަ

އިތުރަށް ދޮޅު ރުފިޔާ ލާފައި ހަމަ ތެޔޮ ގަތް ވާހަކަ.    ،ވިއްކާ ހުއްޓާ އެފް.އެސް.އެމް ބާކީކޮށްފައިޑީސަލް ލީޓަރު ވިއްކަ 

އޮތީ ފެނަކައާ ބެހޭ ގޮތުން. އެހެނވްީމާ، އެކަމަކު އޭގެ އެއްވެސް ރިޕޯޓަކަށް މިއަދާ ހަމއަަށް އއައިިރު ނެތް   ހަމަ އެ

އިޝއޫަކަށް ނެތޭ މި ކޮމިޓީއަކުން ވެސް އަދި ދއަުލަތުގެ    ކަންތައް ދިމާވި ޙަޤީޤީ ކޯ  ޢަމަލުކުރވެިފއައެް. ނޫނީ އެ 

އިދާރއާަކުން ވެސް ފިޔވަަޅުއަޅާފައެއް. ހަމަ އއެާއެކީގައި އަޅުގަނޑު ބަލއަިލި ބެލުމަށް އެ ދުވަސްވަރު ހަމަ   ންއެހެ

މިލއިަން. އާރު.ޑީ.ސީގައި   30، 20ސޯސްކޮށް  އެޗް.ޑީ.ސީގައި ވެސް ހަމަ ވެލިފުންޏެއް ނަގަން ވެސް ހަމަ ސިންގަލް

ސަޕްލައިނުކޮށް   ހަމަ  އެބަހުރި  ކުރިން    10ވެސް  ހަމަ  މިއީ  ޕޭކޮށްފައި.  ވެސް  ސިމެންތއިަށް  ރުފިޔާ  މިލިއަން 

ނޫނީ މި ހިނގާ    ،ސޯސް ޕްރޮކއިުމަންޓާ ހެދި މިވާ ގެއްލުން  ފާހަގަކޮށްފައި ހުރި ކަންތައްތައް. އެހެނވްީމާ، ސިންގަލް

ކަންކުރާނީ ކިހިނެއްތޯ  އަޅުގަނޑުމެން  ހުއްޓުވަން  ކަންތައްތައް  ނޭތްގާނީ  ހިނގާ  މި  ކަންނޭނގެ    ،އެއާއެކީގައި  އެއީ 

ނެއް ނޫން. މި އުޅެނީކީއެއް އެއްވެސް ހާލއެްގައި އަލަށް މިފަދަ ކަމެއް ދިމވާެގެ  ،ހުއްޓވުަންޖެހޭ ކަމަކީ. އެހެންވީމާ

ގޮތުން   ބެހޭ  އެބައިން  ފެނަކައާ  ވާހަކަ  ކޮރަޕްޝަނުގެ  ސާފު  މާ  އެހެންވީމާ،  2017މިއަށްވުރެ  އޮޑިޓުގައި.  ގެ 

ސިޔާސީ  މިކަންއަޅުގަނޑުމެން  ބަދަލުގައި   ގޮތުން  ހޯދަން    ކުރުމުގެ  ޙއަްލު  ކަމަށް  މި  ފެންނަނީ  އަޅުގަނޑަށް 

.  އެއް ބާވަތުގެ ވާހަކަތަކއެްހަމަ  މއިަދު ވެސް މި ހިނގަނީ    ،އަޅުގަނޑުމެން އެންމެން ވެސް އުޅެންވީއޭ. އެއީ މއިަދު 

ވެސް ދައްކއަިފިން އައްޑޫއަށް ގެންދިޔަ ޖަނަރޭޓަރު ސެޓަކީ ވަރަށް   މެންޑުނ މިތާނގައި ވެސް އަޅުގަ،  ހަމަ އއަޑްޫއަށް 

ކިޔާފަ އެއްޗެއްކޭ  އާ  ސެޓެކޭ  ބާޖަނަރޭޓަރު  ގެންދިޔަ  އެބަ  އެހެންވީމާ،  އި.  ފަހުން  ވެސް  މިއަދު    . ހިނގއަޭމިކަން 

ހމަަ   މިކަމުން  ތިބީ  މި  އަޅުގަނޑުމެން  ނަމަ  ކުރާ  މާނއަިގައި  ޙަޤީޤީ  މަސއަްކަތް  ކޮމިޓީން  މި  ހުއްޓވުަން  މިކަން 

މިހާރު ހިނގާ ކަންތައް ހުއްޓވުަން    އަދި  އާދެ! މި ފެނަކއަިގެ މި ކުރީގެ އޮޑިޓަށް ފިޔވަަޅއުަޅަން،  އެއްބާރުލުންދީގެން 

ރު  ބައަޅަންޖެހޭ ހުރިހާ ފިޔވަަޅެއް ވެސް އަޅަން. އަދި އަޅުގަނޑުމެންގެ އއިޒްަތްތެރި މެންބަރު ދއިްގަރު ދާއިރާގެ މެން

 ތަކަށް ފަރާތްކޮށްފައި ހުރި  ގައި  ވިދާޅުވި ގޮތަށް ޙަޤީޤަތުގައި ފޯޖު ނޫނީ ނުދޭ ޚިދުމަތްތަކަށް މާބޮޑަށް އިންފްލޭޓު އަގު 

ފައިސާ ފާހަގަކޮށްލަ  އަޅުގަނޑުމެން  އަދި  މީގައި  ވެސް  އެކަމަކު  ވިސްނައިލަން.  އެބަޖެހޭ  ކުރިން  ން  ދއެްކުމުގެ 

މި ވެރިކަން ،  ސްމިލއިަން ރުފިޔާ ކީއްވެތޯއޭ އަޅުގަނޑުމެން އޭރު ވެސް މި މަޖިލި  500ޑު އެއް ކަންތައް.  ނ އަޅުގަ

ދައްކާ ތިއްބާ    ދއަްކަ  ފެށުނު ތަނާހެން އެންމެ ބޮޑަށް އަޑުގަދަކޮށް ދެއްކީ ފެނަކައިގެ ކޮރަޕްޝަނުގެ ވާހަކަ. އެ ވާހަކަ

މި ބިލުތަކަށް ފއަިސާތައް ދައްކާ ނިންމއަިފި. ރަށުތެރޭ  މިލއިަން ރުފިޔާ  500ބަޖެޓުން ބޭރުން ފެނަކއަަށް    ދީގެން 

ނޭނގެ  %25ކިޔާ   އަޅުގަނޑަކަށް  ވެސް.  ފައިސާދިނީއޭ  މަތިން  ލިބޭ  އެކޮމިޝަން  އަޅުގަނޑަށް  އެކަމަކު  ނގެނީ  . 

ބިލްސްތައް    ،އެ ފައިސާ  ، މިލއިަން ފެނަކއަަށް ދއެްވައިގެން   500އި ނެތް  ގަހަރު ބަޖެޓުދިޔަ އަ  މި  ،ބަޖެޓުގައި ނެތް

މި އަހަރު.    ޕޭކޮށްފިއޭ  ފައިސާދއެްވައިގެން.    500ދިޔަ  ބޭރުން  ބަޖެޓު  ކްލިއަރކޮށްފިއޭ  ބިލްސްތައް  މިލއިަންގެ 

ފައިސާ ބިލަކަށް  ގޯސް  މި  ވިދާޅވުިހެން  އެ  ތއާީދުކުރަން  ހަމަ  އަޅުގަނޑު  ނުކުރާ   އެހެނވްީމާ،  ދއަްކައިގެންނުވާނެ. 

އެޅުމަށް    އެހެނވްީމާ،ދއަްކައިގެންނވުާނެ.    ފައިސާވެސް  މަސައްކަތަށް   ފިޔވަަޅެއް  އަޅަންޖެހޭ  ހުއްޓވުަން  އެކަން 

 .ދެއްވި ފުރުޞަތަށް  އަޅުގަނޑު ހަމަ މި ތިބީ އެކަމުގައި ހަމަ އެއްބާރުލުންދޭން. ޝުކުރއިްޔާ

 

 ވާހަކަދއެްކެވުން: ރު މޫސާ ދޫ ދާއިރާގެ މެންބަރު ޢބަްދުލްޣަފޫހަނިމާ

އަޅުގަނޑު ކުރިން ދެންނވެިހެން މި ސަރުކާރު ތެރޭގައި ވެސް އަދި މި ސަރުކާރު ތެރޭގައި ވެސް    3ދިޔަ    މީގައި 

ހިނގާފަ ވައްކަން  އޮޅުމެއް   އި.  އެބަހުރި  އެއީ.  ނެތް    އެއީ  ސިޔާސީޙަޤީޤަތެއް  އަޅުގަނޑުމެން  ނުކޮށް  އެހެނވްީމާ، 

އެއވްެސް ބޭފުޅަކަށް މިހިރަ   އެއްކަމަށް ޙައްލެއް ހޯދަންޖެހޭ. އއެީކީ މި  ،ފއަިބަލާކަންކަން    އެކު މި އިންސާފވުެރިކަމާ

މިކަ  ބަލާއިރުގައި  މި   ންލިޔކެިޔުމަށް  ނޫން.  ކަމެއް  އޮތް  ކަމެއް  ބުނެވޭނެ  ދޮގެކޭ  ދވުަސްކޮޅުގެ  މިއީ  ކުޑަ  ދިޔަ 

އެބަހުރި ތެރޭގައި ވެސް  ހަމަ  ތެރޭގައި މި ސަރުކާރުގެ  ހިނގާފައި    ފެނަކައިން  އެބަހުރި. ކަންކަން  ވއަްކަންކޮށްފައި 

މި ރަނގަޅަށް  ހިނގާށޭ  އެހެނވްީމާ،  ހުއްޓވުަ އެބަހުރި.  ނިޔަތުގައި  މާކަންކަން  އެ  އެހެނވްީމާ،  ހުއްޓޭނެ.  އޭރު   .

ކޮންމެ ކަމެއް ވއެްޖެއްޔާ ވާނީ    ފައި ހުރހިނގާޙަޤީޤަތާ އއެްކޮށް ގޯސްކޮށް  ،  ކަން  މަސައްކަތްކުރަންޖެހޭނީ. ޙަޤީޤީ

. އެހެނވްީމާ، އެގޮތަށް ކޮށްގެން ރަނގަޅު ނަތީޖާ ނެރވެޭނީ  އް.ރަނގަޅެ ނެ  ކުރިޔަސް ގޯހަކަށް. އެ ނވުާކުން  ސަރުކާރަ

ރަނގަޅުވެގެނެއް    އެއްސިޔާސީ ކޮށްލާފައި ބޭއްވީމަ  ލާއިހަމަ އަނއެްކާވެސް ހަމަ މި ރިޕޯޓު ވެސް މިހެން ވާހަކަދައްކަ 

  ބަލަންޏާ އަނއެްހެން    ނުދާނެ. ފެނކަައަކީ ވަރަށް ބޮޑު ފއަިސާ ދއަުލަތުން ޚަރަދުކުރާ ތަނެއް. ވަރަށް ބޮޑު އަދަދއެް.

ތަން ރަނގަޅަށް   . އެހެންވީމާ، އެގެފެނކަައަކީ ދައުލަތު ތަން އެއް   ކުމވެާކުންފުންޏއެްގެ އެންމެ ގިނަ ފައިސާ ވަދެނި

ތަން ރަނގަޅުކުރެވިގެން ދއަުލަތަށް ވަރަށް ގިނަ ފއަިސާ ސަލާމަތްކުރވެޭނެ. އެހެނވްީމާ، އެކަމުގައި   ކުރެވިގެން، އެ

މަސައްކަތްކުރަ ތިބީ  މި  އަޅުގަނޑުމެން  ހޯދަންޏާ  ތއަްޔާރަށް.ޙައްލެއް  ފޮރުވުމއެް  ން  މީހަކު   އެއވްެސް  ވަކި  ނެތި، 

 ނިންމަން ހިނގާ. އޭރުން ވާނެ އެކަން.   ށްކޮ މްކުރުމެއް ނެތި، ބަރާބަރަށް އޮންނަންޖެހޭ ގޮތަށް ކަންލޭބް

 

 ރިޔާސަތުން ވާހަކަދެއްކެވުން:

ދެން  ،މިހާރު އިނގޭތޯ.  ރިޕޯޓަށް  އޮތް  ހުށަހޅެިފައި  މި  ވާހަކަދއަްކަނީ  މި  މިހާރު  އެ   އެހެނވްީމާ،  އަޅުގަނޑުމެން 

ދެން މި ސަރުކާރުގެ   އިތުރަށްއެ  ނީ. ދެން އަޅުގަނޑުމެން  އަޅުގަނޑުމެން މިހާރު މި ނިންމަނޖްެހޭ  ރިޕޯޓުގެ މއަްސަލަ

އަހަރު ދވުަހުގެ ތެރޭގައި    2ދިޔަ   އޮފީހުގައި ދަންނވަަން، މި  ރިޕޯޓެއް ހަދަން އަޅުގަނޑުމެން ޖެހޭނީ އަނެއްކާ އޮޑިޓު

ގޮތުން އެ ބެހޭ  ރިޕޯޓަކާ  އެ  ގެނެސްގެން  ރިޕޯޓު  އެ  ދެން  ރިޕޯޓެއް.  ގޮތުގެ  ހުރި  ހިނގާފައި  ކަންތައްތައް  ތާ 

އަޅުގަނޑުމެން    ނަށްއަޅުގަނޑުމެން ރިޕޯޓު  މި  އެހެނވްީމާ،  އިވާހަކަދެއްކޭނީ.  ގޮތެއް  ގެންދާނެ  ހަށް ކުރިއަށް 

އޭގެފަހުއިނިންމަ ދެން  އިނގޭތޯ.  ހާދިސާތައް ލަންވީ  މި  އަޅުގަނޑުމެން  އިތުރަށް  ބަލަންޖެހޭނީ  އަޅުގަނޑުމެން  ގައި 

 . އަޅުގަނޑުމެންގެ މައިގަނޑު މަސްއޫލިއްޔަތަކަށް ވާންޖެހޭނީ ނުހިނގާނެ ގޮތަކަށް ކުންފުނިތައް ބައްޓަންކުރުން. އެއީ 

ކުރިއަށް އޮތް ތަނުގައި މި ރިޕޯޓުގެ ސަބަބުން އަޅުގަނޑުމެން ބަލާފައި މި އަޅާ ފިޔަވަޅުތަކުގެ ސަބަބުން އިތުރަށް    އެ

ރވާަން  މި   ގޮތްތަކެއް  ހުއްޓވުޭނެ  އެއްކޮށް  ގާތްގަނޑަކަށް  ހމަަ  ޖެހޭނީ  އަޅުގަނޑުމެން  ފުރުޞަތު  ވއަްކަންކުރުމުގެ 

 ނާޘިމް.، ދެން އެހެން ބޭފުޅަކުމީގައި އަޅުގަނޑުމެން ކުރއިަށް ގެންދަންޖެހޭނެ ގޮތަކީ.  އިނގޭތޯ. އއެީ

ދެން އަޅުގަނޑުމެން ހަމަ މި މަޖިލހީުގެ  ނީ، މިހާރު މި ގަރާރު ކަންތަކުގައިލަން އުޅުއިއާދެ! އަޅުގަނޑު ދަންނވަަ

މަސްއޫލިއްޔަތު  ކޮމިޓީގެ  މި  ކަންތައްތކަަކީ،  ހުރި  ބުނެފައި  ގަރާރުގައި  މި  ކަމެއް    ރއަީސަށް،  ހިމެނޭ  ތެރޭގައި 

އަޅުގަނޑުމެން   ވއީެންމެކަމަށްވާތީ،  ދަންނވަާފއަި،    ދެން  ރައީސަށް  މަޖިލީހުގެ  ކަމަށް  ނިންމާނެ  އެކަން  އވަަހަކަށް 

އްރިރުގެ  ގަ އަޅުގަނޑު މު  މިހާރު   އިތުރަށް ދެން އޭގެ  ފެންނަނީ.ލަން އަޅުގަނޑަށް  އިގަރާރުގެ ކަންތައް އެގޮތަށް ނިންމަ

ފެނަކައާ ބޭނުނވްަނީ،  ގެންނަން  އެއީ  3ބެހޭ   ސަމާލުކަމަށް  އިނގޭތޯ.  މަޖިލީހުގައި  އޮންނާނެ  މިހާރު   ރިޕޯޓެއް 

ފޮނވުާފައި،    ޕްރޮކއިުމަންޓާފެނަކއަިގެ   ގޮތުން  ރިޕޯޓަކާ  ޖެނެރަލް  އޮޑިޓަރ ބެހޭ  ހިއުމަން އި  ފެނަކައިގައި،  ފޮނުވި 

 މިރިޕޯޓާ    އޮޑިޓު  ސަރިޕޯޓަކާއި، ދެން މި ޚއާް  ބެހޭ ގޮތުން ފޮނވުާފައި އޮތް  ރިސޯސް ކަންތައްތައް ހިނގައިދިޔަގޮތާ

އަޅުގަނޑުމެން   ރިޕޯޓު. އެހެނވްީމާ، އަޅުގަނޑު މި ހުށަހަޅަނީ، މި ކަންތައްތައް އަޅުގަނޑު މި ދެންނެވި ގޮތަށް  ތިން

ދިރިސެސްއަށް ފިޔަވަޅުތަކުގެމުގެ  ޔު  އަވަސް  އަޅަންޖެހޭ  ރިޕޯޓު   ކުރީގައިވެސް  ފުލް  ވިޔަސް ބައި،  ކަމަށް  ނިންމި    

އަޅުގަނޑުމެން ޗުއްޓއީަށް    އަޅުގަނޑުމެން ނިންމަން ބއަި  މިހާރުން މިހާރަށް އަޅަންޖެހޭ އވަަސް ފިޔަވަޅުތަކުގެ މިހާރު  

  ސް ވާނެ. އެހެނވްީމާ، ވެ  ގައި ބަޖެޓު އއަިމަ އަޅުގަނޑުމެން ބޒިީ   1ނޮވެންބަރު    ދިނުމުގެ ކުރީގައި އިނގޭތޯ. އއެީ

  ރިޕޯޓު އެއްކޮށް   3ދނެންެވި    އަޅުގަނޑު ހުށަހަޅަނީ މިހާރުން މިހާރަށް ނިންމަނޖްެހޭ ކަންތއަް ނިންމުމަށް ޓަކައި މި

ތައް ބަލާ ސަބް ކޮމިޓީއެއް ޕޯޓު  ރިއޮޑިޓު  ،ވެސް ދާއިމީކޮށް މަސައްކަތްކުރާ  ސަބް ކޮމިޓީއަކަށް ފޮނވުަން. ދެން މިހާރު

ނެގި ކޮމިޓީގެ ޕޮލްކޯގެ    އަށްއޮތް. ދެން ޕޮލްކޯ ވެސް އެބަ އިތުރަށް ޕޮލްކއޯަށް ނެގި ކޮމިޓީ އޮތް. ދެން އަދި އޭގެ އެބަ

ނިންމާފައި   މިހާރު  މަސައްކަތެއް   މިމިހާރު  މަސއަްކަތްތައް  ހުރިހާ  އެ  މއިަދު  އަޅުގަނޑުމެން  ކޮމިޓީން  އެ  ވަނީ. 

ފޮނވުަން އެ ރިޕޯޓުއެ  ،  ނިންމާފއަި މި  ތައް  މައި ކޮމިޓީއަށް  އެއްކޮށް ރިޕޯޓު  3ވެސް ނިންމއަިފިން. އެހެނވްީމާ،    

ޕްރި ފިޔަވަޅުތަކުގެ  އަޅަންވީ  މހިާރަށް  މިހާރުން  ނެރެ  ތްފޮ، ރިޕޯޓއެް  ރީނަލިމިފޮނުވާފައި  ނެރެފައި ނވްީއޭ.  އވަަހަށް 

ތެރޭގައި ތިބި   ފެނަކއަިގެ  މީހުން  ބއަިވެރިވާ  ހިންގުމުގައި  ޚިޔާނާތް  މީހނުްތއަް  ވަނޏްާކަމަށް    މި  ވެސް  އެ 

ރާވަން. ދެން  އްނުހިނގާނެ ގޮތެދެން އެކަން    ،ވެސް އަންގައިށް  އެ ކަންތައްތައް ކުރުމަ  ވަކިކޮށްއެކަހެރިކޮށް، ނޫނީ  

ތައް ހިންގަން ހުރިހާ ޕްރޮޖެކްޓު،  ހުންނެވި ފެނަކއަިގެ  ވެސް   އަޅުގަނޑަށް މަޢުލޫމާތު ލިބިފއަި އޮތް ގޮތުގައި މިހާރު

މިހާރު ބޭފުޅަކު  ވަނީ   ހުންނެވި  ވަނީކި ވަވެސް  މިހާރު  ރިޕޯޓަށް    ކުރައްވާފައި  އެހެނވްީމާ،    ނިކުތްމި  ފަހުން. 

އެމް.ޑީ ސވުާލުކޮށްގެން  ،ލއަްވާ   ފެނަކއަިގެ  ވެސް  އެމް.ޑީއާ  ދެއްތޯ    ފެނަކއަިގެ  ނިނމްދިާނެ  އަޅުގަނޑުމެންނަށް 

އަދި އޮޑިޓަރ ޖެނެރަލް ވެސް އަޅުގަނޑުމެންނަށް ކޮމިޓއީަށް ހާޒިރުކޮށްގެން  .  އެކަމުގައި އުޅުނު މީހުންނަކީ ކޮބއަިކަން

އެހެނވްީމާ، އަޅުގަނޑަށް   . ކަންތަކަކީ ކޮބައިތޯ  ފެނުނު   ޓު ތެރެއިންއޮޑިއެ  ވެސް އިތުރަށް ވާހަކަދެއްކިދާނެ މި ދެއްތޯ  



 2025 އޮކޓްޫބަރު 14               ވަނަ ބއަދްލަުވުން   37މާލިއްޔަތު ކމޮިޓގީެ 

 

 

17 

 

މި   ނިންމަން،  އެކަން  މއިަދު  ހަމަ  ފޮނވުާފއަި  3ފެންނަނީ  ކޮމިޓީއަކަށް  ކޮންމވެެސް  އޭގެ    ރިޕޯޓު  އވަަހަކަށް 

 . ސްރިޕޯޓުތައް އެޖެންޑާކުރެވިފައި ނެތަމި އަދި އެޖެންޑާގައި   މަސއަްކަތްތައް ފަށައިގަންނަން

 

 ކޮޅަކަށްފަހު( )ވަގުތު 

 

 ރިޔާސަތުން ވާހަކަދެއްކެވުން:

 ޙަމަދު.

 

 ވާހަކަދއެްކވެުން: الله ޙަމަދު ޢަބްދު ދާއިރާގެ މެންބަރުފވުއަްމުލަކު އުތުރު 

ބޮޑެތި ކަންތައްތައް. މި ތާރީޚުގައި، ދވިެހިރާއްޖެ ތާރީޚުގައި ހިނގާފައި  ، ވަރަށް ބޮޑު މއަްސަލައެއް. ވަރަށް ބޮޑުމިއީ  

މައްސަލަތައް   ކޮރަޕްޝނަްގެ  ބޮޑެތި  އެންމެ  ފާހަގަކުރވެިފަމިއީ  ހުރި  އޮތް. މިހިސާބަށް  އަޅުގަނޑަށް    އި  އެހެނވްީމާ، 

މުޅި ކޮމިޓީ، މާލއިްޔަތު ކޮމިޓީ އެއްކޮށް މީތި ދިރާސާކޮށް ކުރިއަށް   ހަމަ  ފެންނަނީ މީތި ސަބް ކޮމިޓީއަކަށް ނުފޮނވުާ

 ރިޕޯޓާ  ތިން އޮޑިޓުމި  ފާހަގަކުރެއްވި    އެ  ރޕީކަދެންމެ ޑެޕއިުޓީ ސް، މި ފެނަކަ. ސަބް ކޮމިޓީގެ ބަދަލގުއަި ގެންދަން

 ހުށަހަޅަނީ.  ހުރިހާ އއެޗްެއް އެއްކޮށް މާލއިްޔަތު ކޮމިޓީން ކުރިއަށް ގެންދާ ގޮތަކަށް ކުރއިަށް ގެންދަން މި

 

 ރިޔާސަތުން ވާހަކަދެއްކެވުން:

 . އޒަާން

 

 އަޙްމަދު އޒަާން މަރޒުޫޤު ވާހަކަދއެްކެވުން:  ދާއިރާގެ މެންބަރު ހިތަދޫ މެދު 

ވެސް    ށްގޮތަށް ތާއީދުކުރަން. އަޅުގަނޑަ  ވިދާޅވުި  އެޙމަދަު    ދާއިރާގެ މެންބަރުފުވައްމުލަކު އުތުރު    އަޅުގަނޑު ވެސް

އެ ކޮމިޓީން  މި  ހަމަ  ނުގޮސް ފެންނަނީ  ކޮމިޓއީަކަށް  ސަބް  ހަމަ  .  ދިރާސާކުރަން  މުހިއެ  މައްސަލަ ންވަރަށް  މު 

 ން އަޅުގަނޑަށް ފެންނަނީ.އެހެންވީމާ، ސަބް ކޮމިޓއީެއް ނަހަދާ ހަމަ މި ކޮމިޓީން ދިރާސާކުރަ  .އްސާސް މއަްސަލަހަ

 

 )ވަގުތުކޮޅަކަށްފަހު( 

 ރިޔާސަތުން ވާހަކަދެއްކެވުން:

 .. ނާޘިމް އެގޮތަށް.، މިހާރު

 

 އަޙްމަދު ނާޡިމް ވާހަކަދއެްކވެުން:  ދާއިރާގެ މެންބަރުދއިްގަރު 

އަޅުގަނޑަށް ހަމަ    ދެން  އެހވީަނީ  ގޮތް  ޙަމަދު  ރަނގަޅު  ހުށަހެޅއުްވި  ހަމަ  މި ފުރަތަމަ  އެއީ  ހެން.  ވެސް 

ފެނަކައިގެ އެމް.ޑީއާ ހުރިހާ ބޭފުޅުން ގެނެސްގެން ރަލއްާއި،  ތައް އަޅުގަނޑުމެން ބއާވްަންވީ. އޮޑިޓަރ ޖެނެގ ރިންއަހި

އަޑުއަހާފަލް  ފު އަޑއުަހަންވީ.  މއަްސަލއަެއް  ހުރިހާ  ނިންމުންތއަް    އިކޮމިޓީން  ނިންމަންޖެހޭ  އަޅުގަނޑުމެން  ދެން 

ބޭނުނވްަންޏާ  ނިންމަން   ކޮމިޓއީަކަށް  ގަބޫލުކުރާ އެސަބް  އަޅުގަނޑު  ނިންމާނީ.  ކޮމިޓީން  މައި  ނޫނީ  ކުރާނީ.    ކަން 

ގޮތުގައި މި ކޮމިޓީގެ ހުރިހާ ބޭފުޅުންނަށް ވެސް މި އަޑުއިވޭ ގޮތަށް އަދި އާންމުންނަށް ވެސް އަޑުއިވޭ ގޮތަށް މި 

އިސއްުފުލައިލާފައި އއެްވެސް އެއްޗެއް    ހަމަ  ކަމެއް ހިނގައިދޔިައިރުގައި  ވަރުބާއްވަންވީ. މި  ހިއަރިންގ އެ  ޕަބްލކިްކޮށް  

ބިލއިަން ރުފިޔާގެ ޑެޓް   3.1އެއީ އަޅުގަނޑު ހަމަ މި ދެންނެވި ގޮތަށް    .ވީބުނާނެ އއެވްެސް މީހަކު ނެތިގެންތޯ މިކަން

މއަްސަލައަކީ  މި އުޅޭ    ޚަރަދުކުރުންއެ  ފިނޭންސް މިނިސްޓަރު މި އޮތީ ދެއވްާފައި ލާރި. ލާރި ދެއްވީމާ    ،މި އޮތީ

އެހެނވްީމާ، އަޅުގަނޑުމެން އޮޑިޓަރ ޖެނެރަލާއި ފެނަކަ އެމް.ޑީއާ ގެނެސްގެން ހަމަ އެކަން ކުރަންވީ.   ؟ންތޯނުއެހެން

ފިނޭންސް މނިިސްޓަރު ވެސް ހުންނެވި. އޭރު ތިބި މީހުން މިހާރު ވެސް އެތާ އެބަ   ވެސް އޮތް.  ދެން ހމަަ ޕީ.ސީ.ބީ

އެހެން މަގާމުތަކުގައި  ؟ ނޫންތޯތިބި.  މުސްތަގއިްލު  މިނވިަން  ސަރވަންޓުންނާއި  ސވިިލް  ހަމަ  އޭގައި  އެހެނވްީމާ، 

  ންޓްކއަުންޓެނޫންތޯ އެ  އެއްހުންނވެި  ބައެ؟ ފިނޭންސް މިނިސްޓްރީގައި ތއިްބެވި ބޭފުޅުން ވެސް އެބަ ތިއްބެވި ދެއްތޯ

ނޫންތޯ ހުންނެވި  އެބަ  ވެސް.  ބޭފުޅެއް  ކިޔާ  ވެސް؟ ޖެނެރަލް  ބޭފުޅުން  އެ  ވިދާޅވުީމާ   ހަމަ  އެކަމަކު  މިނިސްޓަރ 

ސަރުކާރުގެ  ؟ ވިދާޅުވާ ގޮތަކަށް އެކަން ކޮށްފައި މި އޮތީ. ސަރުކާރުގެ ސިޔާސަތު ތަންފީޒުކޮށްދީފައި މި އޮތީ ދެއްތޯ

އެހެނވްީމާ، ހިންގަވާ ޕަބްލިކް  ؟ ނޫންތޯކަންތައްތައް ކުރުން އެހެން  ސިޔާސަތަކަށް ވީ ފެނަކައަށް ލާރި އަޅައިގެން މި

ހުރިހާ އއެްޗެއް އަޑއުަހާފައި ދެން އަޅުގަނޑުމެން ނިނމްަން ވއެްޖއެްޔާ    އަޅުގަނޑުމެން ބއާވްާނީ.  ގޮތަށް  ހިއަރިންގ 

 ކޮމިޓީއެއް ހަދާނީ. ނޫނއިްޔާމު ކޮމިޓީން ނިންމާނީ. ސަބް

 

 ރިޔާސަތުން ވާހަކަދެއްކެވުން:

ހުށަހެޅއުވްުމެއް ހުށަހެޅއުްވި  އެ  ޙަމަދު  ފެނިވަޑައިގަންނަވާ    .ދެންމެ  ގޮތަށް  އެ  ދެން  ތއާީދުކުރެއްވީ.  އޒަާން  ދެން 

ވޯޓު.   ނިންމާނެ ސުންގަޑިއެއް (  )ވޯޓުދެއވްުންބޭފުޅުން  މީތި  އވަަހަށް  މާނިންމައިލަ  ހިނގާ  އަޅުގަނޑުމެން  ވަރަށް   .

މަޝް)ސުންގަޑއިެއް.    ނެނިންމާ މެންބަރުން  ރކެޯޑުގައި  ދަ  އއެވްެސް  ދެއެހެނވްީމާ،  ވަރާކުރެއްވުން(  އޮފް  ން 

މި ނެތިއްޔާ  އިއުތިރޒާެއް  ނިޔަލަށް    ބޭފުޅއެްގެ  އިނގޭތޯ.  މަހުގެ  ނިންމާނަން    ކޮޅަކަށްފަހު( )ވަގުތު އަޅުގަނޑުމެންގެ 

އަޅުގަނޑުމެން ޙަޤީޤަތުގައި މި ކޮމިޓީ އަޅުގަނޑުމެންގެ ހަމަ ގިނއަިން ބާއްވައިގެން ވެސް އަޅުގަނޑުމެންނަށް މިހާރު  

އެ މަސައްކަތްކުރވެިދާނެ އިނގޭތޯ. ދެން މީގައި އަޅުގަނޑުމެން އެބަޖެހޭ ޙަޤީޤަތުގައި ވެސް މިކަން ބެލުމުގެ ސަބަބުން 

މިހާރު    އެބަ  ކަންތައްތައް ރަނގަޅުކުރަމުންޙަޤީޤަތުގައި    ބުރަތއެްގެ ގޮތުންއިހަމަ  ދެން ހުރި ކުންފުނިތކަަކަށް ވެސް  

މި ކޮމިޓީން ކުރާ މަސައްކަތުގެ ސަބަބުން. އެހެނވްީމާ، އެ ހަމަ އަޅުގަނޑުމެންނަށް،    ،ވެސް އެބަ ގެންދޭ އިނގޭތޯ

ނާ ދެންމެ  ބޮޑު،  ވަރަށް  ލިބިގެންދާނެ  ގާތްގަނޑަކަށް ޡިދއަުލަތަށް  ގޮތަށް  ވިދާޅުވި  އެ  އޮތީ  މް    8ފެނަކއަިން    އެ 

އޭގެ    .އިބިލއިަން އެ އޮތީ ދައްކާފަ   6މަންޓް އެއްޗެހި ހޯދާފައި އެ އޮތީ. އޭގެ ތެރއެިން  އުބިލއިަން ރުފިޔާގެ ޕްރޮކި

ގާތްގަނޑަކަށް   ދެން  މާނއަަކީ  1.9ތެރއެިން  އޭގެ  އެހެންވީމާ،  ނުދައްކާ.  އޮތީ  މި  ދައުލަތުގެ    އީމި  ،ބިލއިަން 

ނަމަ   ބުނާ  އާމްދަނީއެއް.    4ގާތްގަނޑަކަށް  ވަރަކަށް،  މަސްދވުަހުގެ  އެހެނވްީމާ،   2.52އެ  ލިބެނީ.  މި  ބިލިއަން 

ބިލއިަން ރުފިޔާ. އެހެނވްީމާ،    8  ،މަސްދުވަހުގެ ޚަރަދު އެ އޮތީ  4އަނއެްހެން ބުނާ ނަމަ    ގެދއަުލަތަށް ލިބޭ އާމްދަނީ

 ހަމަ   އަޅުގަނޑުމެން  ތިވަރުގެ ބޮޑު އަދަދެއް. އެހެނވްީމާ، މީބިރުގަންނަހަމަ  ގަނޑުމެން ޙަޤީޤަތުގައި ވެސް  ޅު މިއީ އަ

އޭގެ މާނއަަކީ   ގަތުމއާި،ހަމަ  ދިރާސާކުރަން އެބަޖެހޭ އިނގޭތޯ. އެހެނވްީމާ،  އަގުގައި  އެ އަނއެްހެން  ތަކެތި  ،  ބޮޑު 

 ފޫރު.ޣަ. ޢަބްދުލްސްފއަިނއުަގުގައި އެއްޗެހި ގަތުމުގެ ސަބަބުން މިހާ ބޮޑު ގެއްލުމަކާ ހިސާބަށް މި އޮތީ ގޮ ހަމަ

 

 ވާހަކަދއެްކެވުން:  މޫސާ ޢބަްދުލްޣަފޫރު މެންބަރު ދާއިރާގެ ހަނިމާދޫ

އިނީ  މިހާރު   ބާކީ  އަޅުގަނޑުމެން   6އަޅުގަނޑުމެންނަށް  އިތުރަށް  އެހެންވީމާ،  މަސައްކަތްކުރަން.  ދުވަސް 

މި  ގައި ބަޖެޓު ސެޝަންތައް ފެށޭނެ. އެހެނވްީމާ، ބާކީ    1މަސއަްކަތްކޮށްގެން މި ނިންމޭނީ އިނގޭތޯ. ނވޮެންބަރު  

އެއީ    2  ދީއިނ މަސައްކަތްކުރަން.  އިތުރަށް   6ހަފުތާ  ތަންކޮޅެއް  އެހެންވީމާ،  ލިބޭ.  އަޅުގަނޑުމެންނަށް  ދުވަސް 

 ނީ. ކުރވެޭނީ. އެހެނވްީމާ، އެ ގޮތަށް ކުރިއަށްގެންދަންޖެހޭއަޅުގަނޑުމެންނަށް މިކަން ވަގުތު ހޭދަކޮށްގެން 

 

 ތުކޮޅަކަށްފަހު( )ވަގު

 

 ރިޔާސަތުން ވާހަކަދެއްކެވުން:

ގެ ރައީސް އަދި އެސް.ޖީ ގުޅިގެން  . ނިލަންދއެަތޮޅު ދެކުނުބުރީ އަތޮޅު ކައުންސިލު 4ދެން އޮތީ އެޖެންޑާ ނަންބަރު  

ގާނޫނާ ޚިލާފަށް ކަންތައްތަކެއް ހިންގަމުންދާ ކަމަށއާި، އެ ކަންތައްތައް ބައްލަވައި ފިޔަވަޅއުަޅުއްވައިދެއްވުމަށް އެދި  

ޑީޓެއިލްސް ކޑުަކޮށް  ސިޓީ  އެ  މަޝްވަރާކުރުން.  މެދު  ސިޓީއާ  މއަްސަލައެއް  ދޭން  އެއް ފޮނވުާފއަިވާ  އެ   .

 ސިޓީ ކިޔާނެ ކަމެއް ނެތް.  އެއްކޮށް. ކޮންމެހެން ދީމއަިގަނޑު އެއްޗެހި ކިޔައި ނެތޭ.

 

 ވާހަކަދެއްކެވުން:  އިދާރީ މޒޭުން

ކަންތައްތަކއެް. މީގައި  އާދެ!   ލިޔުއްވާފައި  އިނގޭތޯ  އެބއަޮތް  ބޭފުޅާ  ނުދެންނވެޭނެ  އެ  ނަމެއް   .އަޅުގަނޑުމެންނަށް 

 އާންމު ފަރާތަކުން ފޮނުވާފައި އިނީ.

 

 ން: ވާހަކަދއެްކެވު މޫސާ ޢބަްދުލްޣަފޫރު މެންބަރު ދާއިރާގެ ހަނިމާދޫ

 ؟އާންމު ފަރާތަކުން

 

 ވާހަކަދެއްކެވުން:  އިދާރީ މޒޭުން

ގެ ރއަީސް އަދި އެސް.ޖީ ގުޅިގެން ހިންގަމުންގެންދާ މި ދަނންަވާ ކަންތައްތައް  އަތޮޅު ކައުންސިލު  އާދެ! އާދެ! ދ.

އުސޫލެއް  އެއްވެސް  މެއިލްކުރަމެވެ.  މި  ޓަކައި  ގެނއަުމަށް  ސަމާލުކަމަށް  ފަރާތުގެ  އަތޮޅު   ތިޔަ  ނެތި  ހަމއަެއް 

ދަތުރު ގެ ބަޖެޓުން ޚަރަދުކޮށްގެން އިރުއިރުކޮޅުން އަމިއްލަ ބޭނުންތަކުގައި މާލެ ގޮސް އަދި އެއީ ރަސްމީކއަުންސިލު 

ފަޅުރަށުގެ    2އަތޮޅު ކައުންސިލާ ހވަާލުކުރި    -2އެލަވަންސް ނަގަމުންގެންދިޔުން.    ހުރުމުގެކަމުގައި ހަދައި، ކޮއްތާއި  

ޚލިާފަށް    1ތެރއެިން   ގާނޫނާ  ދނެްނެވި    21ރަށް  މި  ނަގއަިގެން  ފަހަރާ  އެއް  ކުލި  މާލީ    2އަހަރުގެ  މީހުންނަށް 

މީހުންނަށް މާލީ    2މި ދެންނެވި    ފަޅުރަށއެްކިޔާ    ހިޅވުެހު  ދ.  -3މަންފާ ލިބޭ ގޮތަށް ބޔަަކަށް ކއުްޔަށް ދޫކޮށްލުން.  

ސިވިލް ސަރވިސްގެ ވޒަީފާއަށް    -5އަހަރުދވުަހަށް ކުއްޔަށް ދޫކޮށްލުން.    10ގާނޫނާ ޚިލާފަށް    ،މަންފާ ލިބޭ ގޮތަށް

މީހނުް   އިޢުލާނަކަށް  އެ  ނަމަ  ކުރިމަތިނުލއަިފި  ފރަާތްތައް  ބޭނުންވާ  މީހުން  ދެ  ދެނންެވި  މި  އިޢުލާނުކުރުމަށްފަހު 

  2ގެ ބަޖެޓުން އެ އަހަރަކަށް ކުރަން ރާވާފައިނުވާ ގިނަ ކަންތައްތަކަށް މި  އަތޮޅު ކއަުންސިލު  -6ބޭއްވުން.  އި  ނުނަގަ

ގެ ހަރުމުދާ ކަމުގައިވާ އަތޮޅު ލޯންޗާއި އަތޮޅުގެ  އަތޮޅު ކައުންސިލު -8ދިޔުން. ގެންމީހުން ބޭނުނވްުމުން ޚަރަދުކުރަމުން

މި    2މި   ވެސް  އިތުރުން  މީގެ  ބޭނުންކުރަމުންގެންދިޔުން.  މަންފއާަށް  އަމއިްލަ  މަސްލަހަތު   2މީހުންގެ  ފަރާތުގެ 

ކއަުންސިލު ޚަރަދުކުރަމުން ހިމާޔަތްކޮށް  ކޮށް  ކަންތައްތަކެއް  ގިނަ  ގޮތަށް  ލިބޭނެ  މަންފާ  އަމއިްލަ  ބަޖެޓުން   ގެ 

 ގެންދިޔުން. ވީމާ، މިކަންތައްތައް ވީ އެންމެ އވަަހަކަށް ބައްލަވއަިދެއވްާ ފިޔަވަޅުއަޅުއްވައިދެއްވުން އެދެމވެެ. 

 

 ވުން( އޮފް ދަ ރކެޯޑުގައި މެންބަރުން މަޝްވަރާކުރެއް )

 

 ރިޔާސަތުން ވާހަކަދެއްކެވުން:

އަޅުގަނޑުމެން   މާދަމާ.  ބަހުސްކުރވެޭނީ  ދެން  މެދުގައި  ސިޓީއާ  މި  އަޅުގަނޑުމެން  ބާއްވާނަން  9.30މިހާރު  ގައި 

ޖަހާއިރު. އެހެނވްީމާ، މިހާ ހިސާބުން  12އޮތް   އެހެން ކޮމިޓއީެއް އެބަ  ގެކޮމިޓީގެ ބއަްދަލުވުމެއް. އެއީ އަޅުގަނޑުމެން

 ކޮމިޓީ ނިންމައިލާނަން އިނގޭތޯ. ޝުކުރއިްޔާ. 
 

_______________ 


